
БОЛАТ-Г1АЛ А И О Ж А Р .

I.

Хьалхаваьлла вог1уш вара воккха ши стаг. Царна 
т1аьхьах1оьттина дог1ура ши бер— 12 шо долу к1ант- 
ТИЙ, 10 1110 Д О Л у ЙоП'ИЙ.,

Ши стаг къена вара. Амма, церан байн ког лов- 
зуш долчу боларе хьаьжча, цхьаммо а лур дацара 
царна церан долу шераш. Цу шиннен а кхузткъа 
шарал т1ехъяьлла хан яра. Шиннан а коьртахь дак- 
кхий, 1аьржачу кхакханан месала куйнаш дара, логе 
кхаччалц доллу ветташ д!адоьхкина юьйхина, ондачу, 
ц1ахь дечу к1адех тегна г1овталш яра. Пезагаш

т1оьхула кога юьйхина наьДаран мачаш яра, к1еда 
ча чу а диллина. Шиннийн а еха яьлла к1аин мажош 
яра. Повталш на т1оьхула дихкинчу доьхкарех кхозу- 
ра ехий шаьлтанаш.

Царна т1аьхьа дог1у ши бер а дара, ц1ена, кеч- 
делла.

Дуьненахь мел иолу садолу х1ума меттахъхьаеш, 
ораматаш денъеш исбаьхьа б1аьсте т1ееана, б1аьсте- 
нан, къастаме дина долу, дезде т1екхачарна хьошал- 
r 1а воьдуш вара воккха ши стаг, шайн уггаре а кегий- 
чу берашца, луларчу юьрта. Цигарчу воккхачу стага 
цаьрга хьошалг1а кхойкхуш хабар даийтинера, шайн 
тайпано боккхачу яй чохь кхехко сту бийна, аьлла.

Оцу д1аяханчу ширачу заманахь ишттачу еш 
чохь, и яй муьлхачу тайпанан долахь хилар хоуьйтуш 
т1ехь дехкина йозанан хьаьркаш а долуш болчу, xlop 
тайпано шарахь цкъа жижиг кхехкадора б1аьстенан 
дезде т1екхаьчча. Оццу еш чохь кхехкош дара  ниха а. 
Зуда ялийна я тезет х1оьттина меттиг хилча а цу еш 
чохь кечбеш бара кхача. Яй стоммачу з1енах кхозуш 
бара кхерча т1оьхула. Дов къастош кхел еш хилча 
юкъара ян болчохь баккхий нах гул а лой, бехке веш 
волчуьнга дуй боуьйтура. .Нагахь санна, цхьана xly- 
манна нигат деш хилча яй кхозу з1е схьа а лаьцна дан 
дезаш дара. Ц1ера ваьлла цхьанхьа воьдуш хилча з1е- 
нах куьгтоха дезара. Доллучунна а т1ехь лоруш бара, 
адамана дахар латтош, адамана ницкъ луш болу, 
кхача чохь кечбеш болу юкъара боккха яй. Х1етахь 
кхин лелош дин доцуш, малхана, хина, ц1арна иштта 
кхин йолчу х1уманашна корта бетташ хилла нохчий.

Шайн тайпанан долахь болу яй кхозучу з1енах, 
шайна некъ маьрша хилийта, шайн кхерча шаып 
юхакхачийта куьйгаш а тоьхна новкъа ваьлла вог1у- 
ра xlapa воккху ши стаг а шайн берашца.

Готтачу некъана шина a arlop луьста хьун яра,

юккъехьа гена ваьлча цхьана а адамо ког ловзаза. 
БГешерийн даккхий дитташ, тийначу дийнахь, мелла- 
ша хьоькхучу мохо керла т1едевлла дог1у кегий г1аш 
лестош, мох баьллачу дийнахь, rloerla  йоккхий моха- 
ца къуьйсуш-ловзуш санна, баххьаш сеттош лаьтта- 
ра. Цу хьуьнах дара къахьашту а, дакх а, бага а, 
1андаг1а а, кхин танн-тайпанара а дитташ. Л аьм наш - 
на лахъхьа йолчу меттигашкахь бен ца хуьлу стом 
болу дитташ: хьуьнан кхоррий, муьста 1ажжнй, бал- 
лий, хьуьнан б1аррнй нштта кхидершший. Лаьмнаш- 
кахьа хьала мел воьду хьун жпм-жимма бен йоцуш 
нилха хуьлу. Л аьмнаш кахь лакха хьалаваьлча наг- 
гахь а ца карайо йол хьакха меттиг а — т1улггий, 
чхераш херцаш атаелла гаьргашшнй хуьлу жимма 
акъара йолчу массо а меттигашкахь. Лаьмнашна 
уллорчу хьуьнхахь сов дукха акхарой кхерста: таь1- 
на боьмаша черчий а, мокха берзалой а, хьуьнан 
хьакхарчий а, ц!оькъа лом а, чаг!алкхаш а, сейш а, 
акха гезарий а.

Кест-кеста воккхачу шина стагах цхьаммо, бе- 
рашка вуха а хьожуш, олура:

Т1аьхьа ма дисалаш. Акхарой ду шуна кху-
захь!

Шайга ца аьлча а, баккхийчарна т1аьхьа ца 
дуьсуш дог1ура бераш. Некъан > йистошкахула девл- 
ла, дагана аьхна хьожа fiorly, хаза зезагаш лехьадо- 
ра цара. XIapa дуьне • дерриге а шаьшшиннен дуь- 
хьа кхоьллича санна, декхаделла, хазахеташ дог1у- 
ра и шиъ. Х1иннццалц цкъа а ц1ера даьлла дехьа-се- 
хьа дахана дацара и шиъ.

Цхьана воккхачу стага сих ца луш, меллаша охьа 
а таь1на, схьаийцнра некъан йистехь 1уьллу еха 
г1аж. Т1аккха шеи накъосте внстхилнра иза бегаш 
беш:

— 1амир, аса говра хааве хьо?

Баттара схьаяьккхира цо шаьлта. М аьлхан нур 
къегира шаьлтанна т1схь. Яйн ластийна шаьлта 
тоьхна г1аж хадийра цо.

Х1ан, x lapa ю хьуна говр! Воккхачу стеган 
говр Iaca ю.

Т1аккха шаьлта тоьхна, шена а хадийра цо г!аж, 
йисина юьхьнг охьакхоьссира. Т1аьхьавог1учу к1анта 
иза шена ехьаийцира.

— Д укха хан йоцуш хезира супа,— аьлла, д1а- 
долийра воккхачу стага 1амира ша юкъахдитина, ге- 
нара дуьйна схьавог1уш дуьйцуш долу хабар,— стох- 
ка дукха халкъ гулделлачохь, берраш шайна къин- 
т1ера а бохуш, кхин лелор дац шаьШ аьлла, дош а 
делла, цу Болат-г1алахь болчара юха а д1адолинна 
боху. шайн талор. Новкъа воьдург йийсар дон д1а а 
вуьгнй, ломал дехьахь гуьржашна я туркошна вухку, 
боху, цара. Хьуна хезний цунах х1умма а, ва П азал ?

Ж нмма х1уманаш хезна суна а ,— аьлла, жоп 
делира П а зал а .  — Мох боцуш г1 а ца леста. Б акъ  ца 
хилча наха дуьйцур дацара. Амма деха лелор дац ца­
ра иза. Халкъ меттахъхьовр ду! Вуьшта, шанна а 
эхь ца хета. Цу Болат-г1аларчийн баьчча воккха стаг, 
цхьана хенахь сан гергара стаг ма вара. Къан мел 
вели телхи-кх иза, атта дахар деза а хаац... Коьртахь 
таж цахилар бен кхин къастам боцуш, массаьрга а 
шена дуй а баийтина, паччахь санна ву, боху, иза цу 
1 1алахь болчарна т1ехь куьйгалла деш.

— Цара шайн г1али т1е боьду некъ кхин а эрча- 
баьккхина, боху. Ши стаг юх-юххе х1оьттича д1ава- 
халур воцуш готта бу боху иза. Цхьана ar lop , пен 
санна, нисса ирах шера лам болуш, вукху arlop — чу- 
хьаьжча бух ца гуш к1орга 1ин долуш. Иштта нза 
делахь т1емаш долу олхазарш бен царна т1екхачалур 
дац, цара и готта некъ шайн 1алашоне лаьцча.

— Уьш мел ч1ог!а ч1аг1беллехь а, халкъана ка- 
рор бу царна т!екхача а, цаьрга жоп деха а некъ!

— Иза харц дац.
Иштта къамелаш деш уьш схьабог1уш, царна 

хьалхахула ши-кхо г1улч бон гена боцуш некъ хадош 
д1абахара лаьхьа.

П а зал !  Боьха х1ума! <
Ойн! Некъ хадин-кх цо!

Воккхачу шина стагера кхин дош далале т1ехьаьд- 
дачу к1анта яраш юккъе кхоччушехь ластийна 
г1аж туьйхира. Лаьхьа, саца а сецна, ц1оганах ч1а- 
гарш еш хьаьвзира, г1ожо вон лазийна. П а ж  нийса 
Йхетта хиллера. КГанта кхин а моснттазза г1аж туьй­
хира. Л аьхьа д1атийра.

Н а х ъ а ь л л а  ву к1ант-м! — элйра 1амира, некъ 
а хадийна, лаьхьа д1а ца бахарна дикка дагана там 
хилла.— Корта аталахь цуьнан, корта ца аьтча ден- 
лур бу хьуна иза.

К1анта лаьхьанан корта г1ожца этира.
Х1инца жимма сехьа а баккхий, аркъал бил- 

лал иза. йочунаш  хир ю иза иштта бнтича.
К1анта воккхачо боххург дира.
Кеет-кеста йо1е хьожура к1ант, цо муха т1еэцца 

техьа шегара даьлла хьуьнар, бохуш. Цуьнан май 
раллех цецъялла, иштта доьналла долуш шен доттаг! 
хиларх, шен дагахь дозалла деш ноНура йо1.

Цхьажимма а ца кхоьру хьо царех?
Д ера ца кхоьру. Церан дийнна арданг хилча а 

кхералур вацара со-м, сайгахь г1аж мел ю. Хьо кхоь­
ру, Кхокха?

Кхоьру. Ц ара лаьцча я когах хьаьрчича, х1ун 
днйр дара ахьа?

Цаьрга лоцуьйтуш мила Iийр вара!
Цхьана ar lop  — малхбузехьа — хьун чекхъелира, 

цуьнан метта башха к!орга а доцуш 1ин дара, басехь 
яьлла лоха кол а йолуш. Л ахаш хула доьдуш лама- 
нан шийла, сирла хи дара. Шен жималле ца хьожуш, 
йоккха г1овг1а йора хино. Д1адахар дукха охьанехьа



хнларна, чехка доьдуш т1улгаш т1ера т1улгаш т!с 
кхнйсалуш, йора цо г!овг1а. Сихха, шерачу аренга а 
кхаьчна, ша санна долчу кхечу хнх д1а а ийна, ци 
гахь стам а делла, паргг1ат, дозаллица шен тулг1еш 
етта, сихделла доьду мотталора иза.

1амир, вай кхузахь садаьЛча х1ун дара техьа?
- Бакъахьа хир ду. Хаза яьлла буц а ю кхузахь. 

XIapa, Лечи валол, охьа a воссий, хи дохьуш воьл 
туьтанна чохь.

Хи да воьдучу Лечнна, т1ехьа лакхахь г!овг1а хе- 
зира. Сиха, ведда вухавеара иза. Басех х ь ал ав о л л у  
шехь гира цунна, ялх-ворх1 стаг хирволуш нах, ши­
на декъа бекъа а белла, воккхачу шина стеган, лаьт- 
та охьа а виллнна, букъа т1ехьа куьйгаш доьхкуш, 
бохкуш. Шен карара туьта кхоьссина цхьаннен 
букъах туьйхира Лечас, т1аккха т1ехьаьдда кхечун- 
на шен кегий буйнаш туьйхира.

Xle-xle, турпалхо висииа! — аьлла, мохь туьй- 
хира цхьаммо, лиэташ Леча а гина. — Вайна вез- 
зарг ву шуна xlapa!

Иехьашха т1екхеттачу цхьаммо д1алецнра Лечин 
куьйгаш. Шен куьйгаш д1алаьцча Лечас, дег1 а сат- 
тийна, пхьаьрсах цергаш йоьхкира. Вон лазнйначу 
вукхо куьйгаш д1а а хоьцуш, Лечина букъа юккъе 
буй туьйхира. Леча охьакхийтира. Кхечо оцу сохьта 
куьйгаш букъа т1ехьа дехка долийра цуьнан.

Ио1, Кхокха, кхераелла, 1адийча санна, лаьттара 
йистехьо.

М аржа я1! Сап жималла, схьаелар-кх хьо! Аса 
бнйр бара шун болх, т!аккха хуур дара  шуна! — бо- 
хуш, куьйгаш даста гкртара  П азал .  — К1иллой! 
Гешнабехкаца бен к1иллоша х1умма ц па до. Майр*|>а 
дуьхьал лата ма вац шух цхьа а, т1ехьашха т!екхе- 
та бен.

1 1азал! — мохь туьйхира 1амира. Воха ма 
вохалахь!

— Воьхна вац хьуна со-м я вухур а вац! Кхарна 
моьттурш-м генахь хьаха ду!

Т1елеттачу талорхойн тобанах, 1аьржа маж а 
нолуш волчу, Мокхаз ц1е йолчо омра деш элира:

П овттал  хьала! Кхузахь кхин 1е ниш нолуш дац 
тхо. Же, сихалела!

Х ьалхаваьлла куьйгаш дихкина воккха ши стаг а, 
т1аьхьах1оьттнна дихкина куьйгаш долуш Леча а, 
цунна юххех1оьпина йоьлхуш йог1уш Кхокха а йо- 
луш талорхоша д1абнгнра уьш гена йоцучу, ломахь 
йолчу Болат-г1ала.

Новкъахь Кхокгас даьхна зезагаш, охьакхиссин- 
чохь дисира, марг1ал а делла.

II.

Хьажош дехкннчу даккхийчу, шерачу т1улгех ди ­
на, i l e  латта а тесна бархЬпсс ц1а дара кхоьлина 
лаьтташ. Юххехь пхийтта метр хиллал лекха б1ов 
яра оццу т1улгех йина, чухула, г1арол, лакхарчу ко- 
рашка хьалаволуш бнна лами а болуш. Кор кхоъ да 
ра. Доьалг1а кор — къилбехьа дерг, иен ломехьа хи- 
ларна, ца деш днтинера. Парол даима хаддаза лаьт­
таш вара, юххерачу шерачу ареиашкахула вог1у- 
воьдург ларвеш. K lopra 1ин схьахьаьвзуш гола туху- 
чу меттехь, 1аламо леррина, г!ала яйта санна йитин- 
чу, шерачу майданахь йнллина яра Болат-г1ала. 
Цуьнан и 1аламан къастамаш хиларна тиллина 
яра цу Малина и ц1е. П алина малхбузехьа 
лёкхачу лома юххехула д1а 1нн дара. П а ш  юх-юххе 
х1оьттина ши стаг д1а а вахалур воцуш готта бара 
г1алина т1ебог1у некъ. И готта некъ бара б1е г1улч 
гергга беха. И цхьа ar lo  т1улгех йина лекха керт йо- 
луш яра. Т1ом хилла меттиг хилча г1алина т1екхача 
лур вацара цхьа а. Пали чохь бехачийн ларба безаш 
и цхьа некъ бен банара. Цу новкъа чухьаьдда во-

rlypr, шаьш пена т!ехьа а левчкъина, ч1уш кхоьссииа 
вожо аьтто бара г1алин бахархойн.

П али чохь бехаш болчарна т1ехь куьнгалла д е т  
церан баьчча вара 65—70 шо хирдолуш воккха стаг. 
Верриг а г1алн чохь вехаш верг — божарий, зударип. 
бераш ца лерича, 60 стаг гергга вара. Божарех цхьа- 
берш талла лелаш бара, цхьаберш лаьттаца болх 
беш бара, генахь йоцчу т1улг к1еэиг болуш йолчу 
лаьттан м ай д ан ах ь— к1ай, муккхий буьйш. Зударий 
ц!ахь долу г1уллакхаш деш бара — божаршна юург 
кечъешший, Tlaprla къажбешший, урчакх хьовзош 
динчу Tleprlan эхангех цхьацца к1адийнан тайпа а 
дой, цунах бедарш тоьгушший, бераш 1алашдешший. 
Бераш 1алашдар-м уьш дузийчхьана кхачам болуш 
дара. Кхиаррий, цхьаццаннах кхетаррий баккхийча- 
ра лелориг тергалдарх 1емаш дара царна.

И аьхьарчу хенахь воккхачу стеган куьйгаллица, 
наггахь бен ца боьлхуш талла эхар д1а а тесна, 
дехьа-сехьа воьдург лоций йийсар дой, къилбехьа 
гуьржийн махка лаьмнашна дехьа д1а а вуьгий вух- 
кура дикачу мехах. Цигара оьцпй шайна оьшург а 
йохьуш ц1а бог1ура. Хаьара воккхачу стагаиа иза 
кхераме гКллакх дуйла, амма луш болу мах дукха 
безарна кхерам т1ехьа г1ертара. Нахана цара иштта 
бохамаш беш хиллачу хьалхарчу хенахь воккхачу 
стеган ши к1ант юкъахь а волуш, гонаха бехачу не- 
хаи караваханера ворх1 талорхо. Уьш могуш, маьр- 
ша буьтург воккхачу стага дош делира х1етахь кхин 
нахана йийсарш дар ца лело. Цул т1аьхьа шо гергга 
хан д1аяхара уьш талор д!атесна бехаш 1еш.

И а к к х а  а, марзделла х1ума диталуш ма цахилла- 
ра, юха а д!адолийра цара шайн талор, жима а, вок­
кха а ца хоьржуш. Хьалха шен хилла долу дехьа- 
сехьа бехаш болчаьрца гергарло а д1атесира воккха­
чу стага. Шен талорхойн тоба цхьанхьа адамашна 
к1ело ян яхача, уьш ц1а кхаччалц саб1арзлой хьийза- 

ра иза — царна юккъехь х!инца цуьнан виъ к1ант 
вара. Дата ца дог1ура воккхачу стагана, кхечу ада- 
машна а, шена санна, шайн бераш деза, бохург.

Уьйт1ахь малхехь хиина 1еш вара баьчча — вок- 
кха стаг, ехачу к1айчу можах куьг а хьоькхуш. Цхьа 
сур бераш дара  тхьоз тохарех, rly.irex ловзуш. Бе- 
рнйн г1овг1анаш къаьсттнна ч1аг1ъеллачу хенахь, 
б1овн лакхарчу корера схьа мохь хезира:

Бог1уш бу! Бог1уш бу! Иийсарш ду далош!
Воккха стаг сиха хьалаг1аьттнра.
Доккха са а даьккхина, уггар iincTexb долчу ц1ий- 

пан тхов т1е велира иза. Хьаьж т1е куьг а лаьцна, 
иовкъа д1ахьоьжуш лаьттара воккха стаг вехха. Б е ­
раш а шайн ловзар д1а а тесна цхьадерш б1овн ко- 
рашкахулий, ц1снойн тхевнаш т1ернй иовкъа д1ахьоь 
жуш дара. Керта гулбелира зударий а.

Дукха хан ялале схьакхечира талорхой иийсарш 
далрш. Талорхойн баьччех воккхачу стагах, б!аьрг 
кхетташехь вистхнлира П а зал :

Барза! Хьайн делана а, халкъана а гергахь та- 
мехь доцург, къилахь дерг х1унда леладо ахьа. 
х1унда леладойту ахьа кхаьрга а? Эхь дац  xlapa...

— П а р а  ма елахь! — аьлла, лаьттах Iaca туьйхи­
ра воккхачу стага Барзас, П азал  шена вовзар ца 
хоуьйтуш. — Хьоьгара хьехамаш э|шна валийна вац 
хьо кхуза.

Шайн дешан дай ца хиллачу, шух х1ун дика- 
ниг дер дара! Наха кхайкха а бииа шуна х1уй, rlyp а 
бу иза шух!

Д]акъовла хьайн и къанъелла муц1ар! — аьл­
ла, к!оршаме т1ечевхира воккха стаг Барза. Юха, ц1э 
баьхкинчу талорхойх воккхах волчу Мокхазехьа а 
нирзина, элира цо: — Аса мосазза аьлла шуьга къе- 
наннг ма валаве. Царех 1уьрг даьккхина шай а ца 
лойла ца хууш ду шу? Д1а новкъа ваккха xlapa къе 
на шиъ, кхин юха ца вог1у волчу!

Н ебеттабеллачу талорхоша б1овиа т1ехьа боьду- 
чу иовкъа д1атакхийра къена 1амиррий, П азаллий. 
Кхин и шиъ гур воцийла хууш санна, царна т1аьхьа 
хьаьдира Лечнй, Кхокхийу Талорхойх цхьаммо, схьа 
а лаьцна, сацийра и шиъ. Иоккха хан ялале б!овна 
т1ехьара г1ийла мохь хезира. Цнгарчу к1оргачу Iин 
чохь къайлавслнра воккха ши стаг. Омра дира вок­
кхачу стага Барзас, 1аьржа маж йолчу Мокхазе:

- Кхана сахилале иовкъа вер ву хьо, xlapa 
к!анттий, вуьшший эцна. йо1 кхузахь юьтур ю вай.

Вуьш — хьалха йийсар дина валийна жима ши 
стаг вара. Зударнй ца бухкийтора Барзас. Зударий 
г!алахь оьшуш бара цхьацца белхаш баи, къаьсттина 
кегнйнаш — шайн тайпана болчех зударий маре би­
та ниш цахиларна, кхечеран зударий цаьрга маре а 
цабаларна — безара г1алахь йийсар дина, къаьстти­
на кегнй зударий.

Оцу сарахь диккачу ханна д1а-схьа къаьстира Л е ­
чнй, Кхокхий. Буьйса яьккхира цу шиммо, дерриге 
хилларг, г1енаха хилча санна хеташ, шайн дайх хил- 
ларг ца хууш, амма царна боккха бохам хилла хи- 
.1 арх шеко йоцуш. уьш юха гаи сатуьйсуш. Палнна 
уггар чоьхьа долчу йистерачу ц1а чохь йийсар дина 
валийна волчу шина стагца буьйса яьккхира Лечас. 
Иийсарш ца бовдийта, церан куьйгаш а, когаш а дих­
кина дара. Щенкъа тесначу декъачу ча т!ехь бийшн- 
на бара уьш.

Кест-кеста доккха са а доккхий, вистхуьлура йий- 
сарех хьаьрса маж а, мекхаш а долу жима стаг.

— Маржа дуьне я I!
Ва къонаха, ма дахахьа даккхий синош.
Дера дохур дацара х1окху сайна т1ебеаичу 

балех со муха вер ву хаахьара-м. Х1окху йовссарша 
кхана цхьана дуьненан йнсте а вигна вухкур ву, 
ткъа u lахь болчу сайн дений, нанний, доьзалний ми- 

чахь ву а, хилларг х1ун ду а ца хууш, довр долчу да- 
хар.х кхоам хета-кх.

Хьо ца1 хилла ца 1а кхузахь.
— Хьап дагара-м ца хаьара супа. Хьо-м я уьйр а, 

я къамел а доцуш ву... Хьан ц!е х1ун ю?
Куьйра ю. Коьртах х1ума тоьхна корта лозу

сан.
— Суна-м ца туьйхира цара х1умма а.

Делахь, хьо иштта дуьхьало ца еш караварна
х1инца даккхий синош а ца дохуш 1е хьо. Хьан д ага­
ра-м киира суна, х1окху жимачуьнан ду къа. Дукха 
хан ялале кхунна дерриге а дицлур ду. Кхечу махках 
вола а воьлла, шен даймохк а бицбелла Iийр ву 
xlapa.

Лечи велхаран къурдаш а беш 1ара. Шех лаьцна 
къамел доладелча сакх хилла д1атийра иза. Пнйсаро 
и т1аьххьара дешнаш аьлча са ца тохаделира цуьНга 
дуьхьал вист ца хуьлуш 1ан.

— Со-м Iийр вац, со мичча вигича а, ц1а ца кхо- 
чуш! Ц1а а кхочур ву, со хьийзочу х1окху боьхачу 
адамашна доькхур а ду!..

Нийса боху! Хьо ву хьуна дика к1ант! — элира 
йистехьо 1уьллучу Куьйрас, т1ек!ирвелла ЛеЧийга а 
хьоьжуш. Юха хьаьрсачу стагехьа а вирзина, билгал- 
д аьккхн ра :— Оццул жимачу цуьнан дагара хиича а 
ца 1ало со хьох ца кхаьрдича. Доьналла доцуш стаг 
хилла хьо.

Ж и м алла  дуьйцу хабарш ду уьш.
Д елахь а товш ду! Цо биц бийр а бац шеи дай ­

мохк, хьо ву иза биц бен верг!.. Хьан ц1е х1ун ю 
к1ант?

— Лечи ю.
ААаржа Лечи я 1, т1емаш долуш велара вай-

шиъ!
Хьаьрсаннг кхин вист ца хуьлуш д1атнйра. Бо- 

дашкахь кест-кеста хезара цо доху даккхий синош.

Лечис хаьттира:
Дадаг1ар кхара мича бигииа ца хаьа шуна?

— 1ин чу кхийсина.
Г1аг1, аьлла вилхира Лечи дерриге дег1 дегош.
Д икка хан яьлча к1адвеллнй, г1елвеллий хиларна 

Лечина наб кхийтира.

III.

Сахуьлуш седарчнн довчу хенахь, йийсарш сама- 
бехира. Наь1ара дуьхьал оьллина доккха бежанан не! 
д1а а даьккхина, чувелира внъ стаг.

— Хьалаг1овтта! Наб ян ц1ахьдац  шу!
Иийсарш меттахъхьайра. Самавелира Лечи.

Юьхьенца дика набарха валаза волуш, ша мичахь ву 
на хууш цецваьлла д1а-схьа хьаьжнра иза. Юха оц\ 
сохьта дагадеара дерриге а селхана хилларг. Дог 
1аьвжира цуьнан, логе Иоьргира велхаран къурдаш. 
Ц1аьххьана хезира цунна:

Бер мукъане ма хьийзадахьара аша, жимма а 
шайн кнйрахь дог делахь.

Хьо вара тхан кимрахь дог ду я дац  хьажаза 
висинарг!

К1оршаме бийлабелира чубаьхкинарш. «Велха а 
вилхина, шун дог кхардор ма дац  аса!» аьлла, шен 
дагахь ч1аг1о ййра Лечис.

Когаш д!а а баьстина, йийсархой уьйт1а бехира 
талорхоша. Юххерачу ц1а чуьра араедда Лечина 
т!ехьаьдира Кхокха:

Лечи! Лечи! — бохуш, мохь а хьоькхуш.
Цхьана талорхочо, пхьарс лаьцна Кхокха саца а 

йина, мохь туьйхира:
Ва Зезаг! Хьо х1ун деш 1уьллу цигахь йижина!

Сиха араелира, ешан санна, к1озарш а охкийна, 
ноккха стаг. Морзахца санна, шен декъачу куьйгаца 

къевллина Кхокхин жима пхьарс лазош схьа а лаьц- 
на. ц1а чу д1атакхийра цо иза.

- Моьлкъа, са а хилале сама а яьллий,— бохуш, 
лен а луьйш.

Шийла мохь хьоькхуш поьлхура жима Кхокха.
Талорхоша, го а бина, д!абигира йийсархой къил- 

бехьа болчу иовкъа гуьржийн махка лекхачу, акхачу 
лаьмнашкахула. Ца ваьллачу денна бен адамо некъ 
бийр боцуш болчу, чухьаьжча дукха к1орга хиларна 
бух ца гуш долчу 1аннашна юххехула болчу, готтачу 
иовкъа Д1аихира уьш. Гонаха цхьа а тайпа дитт а я 
кол а я цара. ^

Л омал дехьа бевлча, охьа мел бовлу цкъа а ло 
хнлли те, шело хила а хуьлнй те кхузахь, бохуш, мет- 
тигаш яра. Гоьллец ног1уш яьлла, бес-бесар зезагаш 
юккъехь долуш, къорза куз санна, хаза буц, луьста 
яьлла хьун яра. Маь1-маь11ехь б1ешераш хьалха, 
лаьмнашкара охьаширшнна чхераш дара заманой, 
мохой, малхой, дог!анаший кегий дина. Иштта масех 
чхар болуш шерачу майдана кхечира талорхой йий- 
саршца. Д елкъал  т1аьхье яра. Сада1а охьахевшира 
уьш цигахь. Боккхачу чхар юххе нисвелира Куьйра. 
Т1ехьадихкинчу куьйгашца цунна хааделира чхар 
ира са болуш хилар. Ч1ог1а ларлуш, гучуваларна 
кхоьруш, берриге дег1ан ницкъ т1ете1ош чхоран со­
мах хьекха волавелира иза шен куьйгаш дихкина йо- 
лу локкхар. йоккха  хан ялале локкхар хедира, цуь­
нан куьйгаш мукъадевлира. Ша накъостех тосуш 
пхьаьрсах бихкинчу бухкан юьхьиг сиха д1а а яьсти- 
на, йистехьо бевлла 1аш болу талорхой меттахъхьан 
кхиале хьала а иккхнна, д1аведира иза. Цунах б1аьрг 
кхетта хьалалилхина цунна т1аьхьабевдира талор­
хой, оцу сохьта царех шиъ юхавирзира бухара шиъ 
Лярва. Парг1ато дукха езарна, веддачу йийсаран ко- 
гаш ч1ог1а маса бара. Иза дикка хьалхаваьлла 
воьдура. Цунна т!аьхьа вог1учу шина талорхочо вед-

да вогг1ушехьа, вовшашца дага а ваьлла, иза шайга 
схьалацалур воцийла хиича цхьабосса, саца а соцуш, 
секха1одмаш озийна ч1унаш кхоьссира. Цхьа ч1у мох 
хадош, шок тухуш, веддачуьнан лерга юххехула д1а- 
бахара, шолг1а ч1у букъах кхийтира. Ведда воьдург 
охьакхийтира. Чехка цунна т1е веара ши талорхо.

- Леа кхоьссина ч1у бу кхунна кхеттарг, — элира 
цхьаммо дозаллица.

Бу те. Внйн ахьа xlapa. Х1пнца кхунах цхьа а 
панда оьцийла дац  вайн. Айхьа лур ду ахьа вайи 
баьччнна жоп. Вен ца вуьйш, чов ян езаш хиллера. 
Дархо а вохкалур вара вайга буьззинчу мехах ца 
вохкавелча, эха мехах мукъана а.

— Хьанна моьттура...
Цхьана талорхочо nelaран мача юьйхина болу ког 

Ь ьттира  воьжна 1уьллучух.
— Х1ан вало, xlapa къийгашний чаг1алкхашнин 

вуьтур вай.
Талорхой, хьаьрса йийсаррий, Лечий хьалха а 

ваьккхина, д1абахара. Цу ведда чу йнйсарх ч1ог1а дог 
лозуш вог1ура Лечи. Ткъа хьаьрсаниг шен сих кхоь- 
руш вог1ура.

Ца веддехь дийиа хир вара ,— бохуш.
Уьш оцу майданара д1абахана дикка къайла- 

бевлча, гена йоцчу хьуьна юккъера гучуелира вир 
лаьллина йог1у зуда, й и й са р  д1аведдачу малхба- 
лехьа яхара иза. Й оккха хан ялале т1екхечира иза 
1уьллучу стагана. Гор а лахъелла цуьнан деге куьг 
лецнра зудчо — дог детталуш дара. Иза хьенан мила 
ву ца хуучу, ларамаза т1е1оттаелла, нехан стаг вала- 
за вуйла а хиипа, зудчан са парг1атделира. Сиха 
хьала а айина, ларвеш вираиа т1е виллира цо иза. 
Цуьнан когаш цхьана ar lop  а, кортий, куьйгашшнй 
вукху arlop а кхозуш, меллаша виран юьхь а лаьцна 
д1авехьира зудчо дархо.

Генахь йоцуш йолчу гуьржийн к1отарахь 1аш яра 
и дикка хене яьлла зуда. Цхьана адамашна ца гой- 
гуш, некъ боц-боцчухула йоьдуш шен ц1а вехьира 
цо дархо. Иза ц1а чу а вехьина, едда яхана шайн к1о- 
тарара цхьацца дарбанаш  лелош волу воккха, къеж- 
велла стаг а валош юхаеара иза. Воккхачу стага 
йила а йилина, т1с дарбанан бецаш а ехкина, д1айих- 
кира дархочун чов.

Мичахь карийна хьуна xlapa, Ману? — аьлла, 
хьаьттира воккхачу стага.

— Гена воццуш. Со декъа дечигаш лахьо яхане- 
ра хьуьнах. Геннара хьаьжча, новкъа бог1уш нах ги- 
ра суна, царна юккъехь жима цхьа бер а дара. Схьа 
хетарехь нохчийн чуьра бог1уш бара уьш, йийсар ди 
на нах бохка балош. Доккха х1ума а ду xlapa-м, ара- 
хьарачара кхуза схьакхуьйлу йийсархой, вайчара 
туркой махка д1акхуьйлу. Маца дер ду техьа xlapa, 
хьайба санна, стаг вохкар вайна юккъера д1а!

Вайн элий севцича цу боьхачу Нуллакхана 
т1аьхьавала кхин стаг хир вацара. Уьш бу и дерриге 
а лелораш.

- Къа ду-кх цу мискачу к1ентан дех-ненах а 
ваьккхина схьавалийначу.

Ш енкъа тесначу кхекхеш т1ехь 1уьллучу дархочо 
меллаша д1абиллира б1аьргаш. Ша мичахь ву ца кхе- 
таш д1а-схьа хьаьжира иза, юха к1егархаа вуьйлира. 
Воккхачу стага саца а вина, вела а къежаш, д1ави- 
жийра иза.

— Меттах ма хьелахь, диканиг, чов юхахьа ер ю 
хьан. Хьайга аьлларг деш хьо хилахь йоккха хан 
ялале, нанас дена ма варра хир ву хьо.

Буьйцучу маттах ца кхетара дархо. Амма иза 
коьртачух кхийтира: талорхойн карара ваьлла, бев- 
зуш боцчу доттаг1ашна юккъехь ша хиларх. Воккха­
чу стагей, зудчунгнй хьаьжна, дархо г1ийла велакъе- 
жира.

Са хилале бохург санна, хьалхе самавоккхура 
Лечи. Кхиболчу, цул дуккха а баккхийчу, ялхо.шца 
цхьаьна, элан Арчил Д адианин жа даж ош  вара иза. 
Эло эцнера иза цуьнан жимачу зудчо дехарш а дина. 
Цуьнан жималлех къахетта, цхьана вочийн каракха- 
чахь х1аллакьхир ву, ткъа шайгахь вехаш 1ийча цун- 
па дика хир дара-кх, бохург дагатесна эцийтанера цо 
иза. Бакъ дерг аьлча, элан лейх цхьа-шиъ д1акъас- 
тийчхьана, кхечара массара а везаш лела а вора 
иза, нуьцкъала белхаш а ца бойтуш. Дерригенах Л е­
чина хало еш дерг, жималлехь мерза йог1уш йолу 
наб к1езиг яр дара. Сахилале хьалаг1оттура, буьйса 
дпкка т1аьхьаяхча бен д1авуьжийла ца хуьлура. 
Бераш ловзуш гича хийла дог 1аьвжий, т1ехволура 
Лечи. Жим-жимма 1емаш гуьржийн мотт а 1емира 
цунна. Бакъ ду, жималлехь мотт сиха-м 1ема, делахь 
а гуьржийн меттан цхьацца дешнаш нохчийн матта- 
ца дог1уш хилариа снха 1емира цунна. Гуьрж аш а ви­
рах — вири олу, котамах-котами, ж1арх-джвари, не- 
нзх-нана, ткъа, к1иранна чохь долчу денойн ц1ераш 
къаьсттина шера цхьаьна йог1у: к1ира-квира, шот- 
шаетети, п1ераска-п1араскеви и. д1. кх.

Доллучу х1уманах тамаша' беш хьоьжура Лечи 
гуьржийн, шена цкъа а ца гинчу, дахаре. Дерриге ци- 
гахь дерг цунна керла дара, цкъацкъа цо днц а дора 
цунна, шен дахар. Иза а наггахь бен ца хуьлурл 
Жимма а шен мукъаяьллачу миноташкахь къилбсе- 
дехьа долчу лекхачу лаьмнашна т1е, шен коканаш 
санна болу, 1аьржа б1аьргаш а буг1ин, лаьтташ хуь­
лура иза.

Цкъа, цхьана дийнахь доккхачу диттах букъ а 
гоьхна Лечи хиина 1аш волуш, шок а лоькхуш, кога 
буьхьара а лелхаш цхьа жима к1ант веара цунна т1е, 
стенна делахь а цхьана х1уманна ч1ог1а воккхавер а 
долуш юьхьа т1ехь.

IV.

Пе ма кхаччара внстхилира иза.
— Схьакхечи со а. Со Хвичо ву.
Лечи ца кхийтира к1анта бохучух. Иза yiera цец 

ваьлла хьаьжча к1анта .хаьттира:
Хьо Лечо вуй?

— Ву.
Х1инца дуьнна цхьаьна дажор ду вайшиммо 

жа. Эккхий со эло кергара. Хьажал! — аьлла, т1ехьа 
а вирзина, коч хьала а айина, шен букъ гайтира цо. 
Щ арула ц1е асанаш х1нттннера букъа т1оьхула, 
цхьайолчу меттигашкахь чкъор иккхина ц1и деттл 
меттигаш а яра. Д егаза  хетта Лечин дог 1аьвжи 
ра. — Тохура санна, ч1ог1а а ца йнттнра супа тахана. 
Супа еттар Кургухона т1едожинра эло, ткъа цо со бо- 
жал чу а вигина иштта яйн йиттина, эккхийра.

— Х1ун бехк баьллера хьоьгара?
Божал чохь 1уьллуш цхьа у дара, т1ехь ира 

хьостам а болуш. Соьга и у д1адаккха аьллера. Ам- 
ма со вицвелира. Х1етта эло эцна ялийна цхьа говр 
кертахула жнмма йола а ялийтина, божали чу ялий- 
ча цуьнан ког оцу хьостам на т1е нисбелира. Говр оцу 
сохьта тохаелира, ведда божали чу веанчу элана и 
дерриге а гира... И-м дикахо а ду. Кхузахь парг1ат 
ду, кертахь чул. Х1инца цхьаьна хир ву вайшиъ. Вок 
кха стаг Иаго ма вац гуш?

Иза герзана молха дан вахана. Берзалой ю 
кхузахь буьйсанна хаалуш.

Хьо-м ирс долуш хилла Лечо. Керта ца иис- 
луш, ж а т1е нисваларна доккха ирс ду хьан. Цигахь 
цхьа цуьррнг а садо1ийла яц. Иаго а сан ден шича 
ву, дика стаг а ву иза.

Оцу дийнахь дуьйна, хьалха санна сннгаттаме дя- 
цара Лечина. Хвичоца доттаг1алла тасаделла, дено- 
дено иза ч!аг1 а луш, ши ваша санна вара и шиъ. Ле 
чин хеннара вара Хвичо а, амма ч!ог!а т1ахъаьлла а.



хьекъал долуш а, сацам боцуш даиманна цхьацца 
деш а, ловзуш хуьлура. Воккхачу стага Иагос а дикка 
парг1ато еллера шина к1антана. И шиъ ловзуш гуш 
дог декхйлой, воккхавеш, къанвелла хебаршка ихина 
юьхь, кхин т1е а хебаршка оьхуьйтуш велакъежаш 
Iара иза шина к1анта цхьацца ловзарш деш. Наг-наг- 
гахь шен жа муха ду хьажа вог1ий схьакхочура эла 
Арчил а. И геннахь гучуваьлча цхьацца ж1аьла юххе 
а доккхий д1а-схьа даьржинчу ж ана гонаха хьийзаш 
шаьшшиммо цхьа къаьхьа де до моттуьйтуш, шаьш- 
шиъ ца хилча дерриге а жа х1аллакьхир ду моттуьй­
туш хьийзара ши к1ант. Ткъа элана-м ца хаарийца 
жа дажор а, цунна 1уналла дар а муха ду. Цхьана 
минотана гучу а волий, кхин веха ца 1аш, говр хох- 
кий д1авоьдура иза. Дерриге а элан дог лаьтташ дерг 
говраш эцар, рема стамъяр дара. Кхин цхьана a xly- 
манан бала кхочуш вацара иза. Ж ах  дерг дерриге а 
воккхачу стагана Иагона т1едиллина дара, жима ши 
к1ант цунна г1оьнна веллера.

Ца1 бен воцу к1ант а вала а велла, ша йисина, ге- 
нахь бехаш болчу шен тайпана нахана т1е кхача а 
йиш йоцуш, Болат-г1алахь ехаш яра йоккха стаг 
Месаш. Цуьнан йоккха хнларе ца хьожуш, садо1ий- 
ла ца юьтуш белхаш бойтура цуьнга г1алахь бехачу, 
шайн доьзалца болчу зударша. Борша нах а 
бацара цхьана а х1уманна т1ехь цуьнгахьа r lo  док- 
кхуш, цуьнан цхьанна а т!етевжийла йоцийла хууш. 
Цхьа болх чекхболлушехь кхин болх лора цуьнга, 
цо дуьхьало йича мацалла юьйр ю, бохуш, кхерамаш 
а туьйсуш, Цу йоккхачу стаге Месаше д1аелла яра 
жима Кхокха. XIop денна Месашна rlo  дора Кхо- 
кхас цхьацца г1уллакхаш деш. Зударий. хи дан шов- 
дан т1е боьлхуш хилча, цаьрца цхьаьна йоьдура

Кхокха а, йоккха ши туьта а оьций. Месаш -rlaprla 
къажбеш хилча, цунна юххе охьа а хоий, r l a p r la  
къажбора цо... Доллучунна а Месаша дечунна т1ехь 
шега далуш долу rlo  деш дакъа лоцура цо. П али н  
уьйт1ахь, и санна долу, кегий зудабераш тайннгех 
ловзуш хилча я божабераш цхьацца ловзарех лов 
зуш хилча, цаьрга хьоьжуш сецча баккхинчу зудар 
ша т1аьхьа туйнаш а кхуьйсуш, д!аэккхайора Кхо­
кха. Ткъа воккхачу стага, баьччас, ша ишттачу мет- 
те нисвелча олура:

— Шайх безам ма байа! Шуьца яха дезий цуь- 
нан-м.

Амма вукхара иза йийсар дина ялийна хиларна 
адам ца лорура.

Сахьийзара Кхокхнн. Иоккхачу стаге Месаше 
шен дагара а дуьйцуш, елха а йоьлхуш, латкъам бо­
ра Кхокхас кест-кеста:

— Ва, баба Месаш, сан нана ялаза мукъане а 
юй те?

Д ера хир ю. Вон бала а ма бу цуьнгахь берг. 
Хийла г1ийла ойланаш йо хир ю цо: «Ва сан жима 
Кхокха! Бола ц1а, т1ема а балий!» — бохуш.

— Лечи вуй те дийна?
Д ера хир ву иза а дийна, цхьана генарчу аре- 

нашкахь сагатдеш 1аш хир ма ву. Сан хьоме к1ант 
схьавелахьара цо йоккхур яра хьо х1окху балех.

Дийцахьа, баба Месаш, х1унда йира цунна
чов?

Мосийттазза Кхокхина дийцина, шен к1антана чов 
яр дийца йолаелира йоккха стаг Месаш, мел дийцнча 
а юха дийца к1орда ца деш.

Цхьана дийнахь х1окху г1алахь бехаш берш 
берриге а схьагулбира тхан тайпана хьалхара волчу 
воккхачу стага баьччас. Т1аккха къамел долийра, 
гонд1а бехаш болу нах аьтту баьл-баьллачухула 
схьа а лоьцуш, ломал дехьахь бехаш болчу гуьр-

жашний, туркошний бохка беза, цара даккхий ахча- 
наш а луш, кхин йолу бахам ана оьшу х1уманаш а 
луш, уьш оьцу, бохуш. Сан х1оме к1ант баьччина 
дуьхьал. вистхилира, къилахь ду, ша санна волу стаг 
лаца а лаьцна, я жима бер лачкъийна дех ненах а 
даьккхина, дохка дигар, аьлла. Баьччин воккхах во­
лу к1ант вон вистхилира сайчуьнга. Оцу меттехь цу 
шиннийн дов делира, и шиъ шаьлтанаш а етташ ле 
тира. Борша нах шаьлтанаш етташ ма латтара ца 
леташ, баьччин к1анта, тешна бехк бина сайчунна 
ц1аьххьана гай т1е шаьлта 1оьттнра. Оцу чевнах ши 
де далале сан к1ант велира. Цул т1аьхьа дуьйна соь- 
гахь x lapa  1азап даллош бу xlopiu хьуна ма гарра. 
Сайн нах болчу д1аяхийта бахарх д1а а ца йохуьйту 
со кхара. Кхоьру йовссарш, шаьш адам аш на мел 
баьккхина бохам аса д1акхайкхор буйла хууш. Х1о- 
кхеран тайпана болу кхечахьа бехаш болчара а кхар- 
на х1уй кхайкхийна бохуш а хезна суна. Иоьдийла 
делахьара тоххура д1аяхана хир яра со. Цхьа некъ 
бен бац кхузара араболуш, иза а кхара дийнахь а, 
буса а ларбеш бу. Асар дан яхача а гонаха ха х1от- 
тадо. Цхьана a ar lop  йолийла дац. Хьуна а тоьла, 
дерриг диц а дина, хьуо кхарна езийтнча, йоккха 
хилчхьана цхьаьнга маре лур ю хьо. Я баьччас, х1ет- 
талц дийна ша висахь шена юьгур ю хьо, шен кхоъ 
зуда яра аьлла ца 1аш. Юьхь-сибат ч1ог1а хаза ду 
льан, х1инцале а, хьоьга лерина хьоьжуш хуьлу 
баьчча.

Ма дийцахьа, баба Месаш, и саннарш ,— аьл- 
ia, дийхнра Кхокхас.

Аса-м дуьйцур дацара сайна иштта хеташ ца 
хилча. Къа хета-кх хьох. Д ан rlo дац  сан хьуна. Къа 
хета-кх.

— Хетахь а ма дийцахьа.
- Кхин х1ун дийца аса хьуна? — аьлла, хаьтти- 

ра лерна т1ера йолчу йоккхачу стага, Месаша.
22



Хьанна луъург.
Са-м дац кхин хьуна дийца х1умма а. Дерриг 

сан дахар хьуна гуш ду-кх. Хьалха a x lappa  леладо- 
ра аса, х1инца санна дукха ца лелийнехь a. Xlapa 
ду-кх дерриг сан дахар. Хуьлуш болу синкъерам 
цхьаммо зуда ялийча вайн заь1ап стага — хьуна ги- 
ний иза? — шен шедиг а локхуш ловзаргахь хуьлу, 
божарш а шортта д1амуьйлуш ннха а долуш. Кхин-м 
дац х1умма а. Я гина а я дийца а дац.

Иштта х1инца санна дара гуттар а?
— Д ара. Наггахь сан хьомечу к1анта талла воь- 

дий сай, газа йоьй йохьура. И аккха .  Iай а т1ехь, хен 
чоьхьа баларе ца хьоьжуш, дукха адам гуллора 
тхан кхерча гонаха. Ч1ог1а комаьрша стаг вара сан 
к1ант.

Дукха ойланаш йора Кхокхас. Амма шена хезаш 
долчунах дуьззнна маь1на даккхаре цуьнан хьекъал 
ца кхочура. Ж има яра иза. Д елахь а, шен жималле 
ца хьоьжуш, ч1ог!а тамаша бора кхин дага  да, дуьне- 
нах сакъераделла х1ума а доцуш ноккхачу стеган 
Месашан дахар иштта чекхдаларх.

Цхьана дийнахь 1уьйранна rloer la  хезира йок- 
кхачу стагана Месашний, Кхокхиннй. Ц1а чуьра чех- 
ка уьйт1а елира и шиъ. Гнра царна, баьчча вара ч1о- 
1 1а оьг1азвахана шена хьалхалаьтачу 1аьржа маж- 
мекхаш долчу жимачу стагана Мокхазана луьйш, 
барт бетташ.

— Со Iexa а вина 1ад1ан воллура хьо?! Аьшппйн 
лежиг! Хьо стешха вацахьара китарлонаш лоьхур а 
яцара ахьа. Б1аьргаш буй хьан? Хьажал 1инал дехьа 
ларрий. Гой хьуна? Къанбеллачу сан б1аьргашн£-м 
го! Кхечу дуьненара веана иза? Ахьа-х внйна баха- 
ра. Ма ца вийна. Шу нах ца хиларна ваьлла-кх и 
шун карара.

— Хьанна хаара иза валаза вуйла,— бохуш, бех- 
каза вала г1ертара Мокхаз.

Хьанна х а а р а — бохуш, цунах терра ала rlep- 
таш, иза сийсазвеш лоьра баьчча.

Хьаьж т1е куьг а лаьцна, ехха д1ахьоьжуш лаьтта- 
ра йоккха стаг Месаш. Юха ц1аьххьана, катоьхна 
Кхокхнн пхьарс а лаьцна, иза а юьгуш ц1а чу яха 
ра иза.

—  Аса кхаъ  боккху хьоьга. 1инал дехьара сирачу 
говрара бере, хьан Лечица д1авиганчех ца1 ву хьуна! 
Иза кхеран карара ваьллехь Леча а ваьлла хьуна! 
Х1окхара-м дерриге а вовшех а лечкъадой. Х1инца 
догдохнйла ю хьан хьо кхузара араериг хиларе. С у­
па хетарехь лаа ца хьийза и бере х1окху беина гонах.

Ц1ера яьлла талорхоша лаьцчахьана дог декха- 
деЛла, елакъеж на яцара Кхокха. Х1иицца хезанчо 
ч1ог1а сапарг1ат даьккхира цуьнан.

VI.
Юьрта чу вуьйлира говрашкахь кхо бере. Царех 

ца1 Куьйра вара, важ а шиъ цуьнан ши накъост вара. 
Болат-г1алахь бехачу талорхоша доккха зен динера 
цу шинна а. Б1аьстенан хьалхарчу деношкахь шайн 
долахь болу ши cry цхьаьна а боьжна дечиган гота 
охуш вара и шиъ рог1ехь шайн ардаш т1ехь. Д е дел- 
къехьа лестича х1ума яа йистехьо болчу муьстачу 
кхурана к1ел охьахиира и шиъ, стерчий даж а  д1а а 
лаьхкина. Цкъа, шозза маькх кхаьллинчул т1аьхьа 
хиина 1аччохь охьатаь1ира ца1, сиха накъосте а охьа- 
та1а, олуш муьшка а еш.

Талорхой бу д1огахь,— аьлла, шабар-шибар 
дира цо.

Боккхачу кхуран г1одана т1ехьара къайлаха д1а- 
хьоьжучу цу шинна гира, сакххилла д1а-схьа хьоь­
жуш, стерчий долчухьа ведда воьду иттех стаг, кара- 
лаьцна секха1одмаш а долуш.

Гонаха стагга а ца хаавелча, талорхойх цхьаммо 
мохь тоьхна элира:

Baii хааделла ведда стерчийн да! Же, д1алах- 
ка xlopm цо т1аьхьа орца даккхале.

Серагийн меттина ч1уш лестош хьалхахьа лаьх- 
кина стерчий а дуьгуш д1абуьйлабелира, кхакха- 
нийн куйнаш техкина, морсачу т1ерг1ан машин чоьэш 
а, г1овталш а, хьалахьаьвзина буьхьигаш болу nela- 
ран мачаш а юьйхина болу талорхой. Стерчийн дай, 
къона ши стаг вовшийн юьхьадуьхьал ца хьожуш, 
б1аьргех девлла хиш д1а а ца дохуш 1ийра талорхой 
юххерачу жимчу хьун юккъехь къайлабовллалц. Доь- 
зална аьттунаш луш, массо a arlop rlo деш, доьзал 
кхобуш, цунна хьанала болх беш бара сту. И боцуш 
висар доьзалан дена боккха бохам бара. Иштта вон 
т1едеанера царна.

Эххар а ца1 вистхилира:
Царех лата гучуваьллехь а тоьлур вацара вай- 

шиъ,— аьлла.
Со-м кхийтира.

— Амма ч1аг1о йо аса маьлхаца, со валлалц«цар 
на декха!

Ч1аг1о йо аса,— элира цунна т1аьххье вукхо 
а, — адамана дахар луш долчу ялтица, со валлали 
царна декха!

Пийлачу боларахь ц1ехьа волавелира и шиъ, 
кест-кеста вуха а хьожуш, тохура шаьш д аж а  д1а- 
лаьхкинчу меттехь стерчий rape сатуьйсуш, и дер­
риге а хцлларг бакъ деш даго т1е а ца дуьтуш.

Щ ахь юьртахошна д1ахаийтира цара шайна баьл- 
ла бохам. Массо а бара халахеташ, марсабуьйлуш. 
Амма цхьабосса хьала а г1евттина, ондда цхьа куьй- 
галла а долуш талорхошца къийсам д1абахьа деш 
х1умма а дацара.

Н е м ан  г1ирсаца кечвелла бекхамна аравелира и 
ши ахархо. Дукха хан ялале ший а ц1а веанчу Куьй- 
рах д1акхинтира, шаьш санна талорхошца т1аме ва­

ла саб1арзделла а волуш, ч1ог1а воккха а виэш. Цу- 
иах шайн тхьамда вира цара.

Уггар хьалха Куьйрина лиънарг дара  Лечих хил- 
ларг цуьнан нахах д1атохар. Ю ьртара юьрта воьдуш 
хоьттуш Лечин тайпана нах бехачу кхечира иза. 
Новкъахь дечиган чкъург карчорах ловзуш дара д у ­
кха бераш. Некъан пурхала хьаькхначу зилна де- 
хьай, сехьай х1иттина, ц!ог1наш детташ, керчина 
йог1учу чкъургана дуьхьал хьовднй татанаш дохуш 
хьехан г1ожмаш етташ сакъераделла хьийзара уьш. 
Говрашкахь берш шайна т1екхаьчча ловзар сацийра 
цара.

— Бераш, — аьлла, вистхилира Куьйра. — Лечи 
бохуш ц1е йолу жима к1ант вевзий шуна?

Бераш диет а ца хуьлуш лаьттара. Куьйрас юха 
а хаьттира:

Д укха хан йоццуш ванна волу Лечи вевзарий
шуна?

>1<имма майраваьллачу цхьана к1анта жоп де­
лира:

Вевзара. Цуьнца цхьаьна Кхокха а яйна, це­
ран дай а байна.

- Лечин нана мичахь 1аш ю?
Д1огахь! — аьлла, геннахь гушдолчу лекхачу 

диттана т1е п1елг хьажийра кГанта.
Береша говраш д1айолаялийтира.
Гонаха, массеран а санна,серигех йина керт йо- 

луш, лохачу, латта т1етесна тхов болчу цТеношна т1е 
кхечира уьш. Говрашкара охьа а биссина керта юххе 
г!оьртича доккха месала 1аьржа ж1аьла леташ дуь­
хьал делира парна. Оцу сохьта ц1а чуьра аравелира 
ялхийтта, вуьрх1ийтта шо гергга хан хир йолуш 
к!ант.

К1ант, ц1ахь юй хьан пана?— хаьттира Куьйрас.
1аьржа б1аьргаш ж1аьла долчухьа а кхарстош 

жоп делира к1анта:

ю.
— Схьа араяла алал цуьнга.
Ж1аьла д1а а човхинна, ц1а чу ваха д1аволавелира 

к1ант. Амма адамиин лер хезна чуьра арайолу шен 
нана а гина сецира иза. Коьртара месаш чухтн к1ела 
д1а а лечкъош, т1ееара, шуьйра коч юьйхина йоккха 
зуда.

-  Д е дика хуьлда хьан! — э|лира Куьйрас.
Диканца дог1ийла шу а,— жоп делира зудчо

маршалла хоттуш. Боккха сингаттам болуш хилар- 
на шен вайнчу майрачух а, к!антах а лаьцна цхьа 
диканиг дахьаш ца баьхкина те xlopiu, бохуш ойла- 
наш йолуш сихделла тохаделира цуьнан дог. — Шу 
муьлаш ду? Суна ма ца девзу шу?

Бехке дац, нана, хьуна тхо ца довзар. Тхо 
арахьара ду.

Схьадуьло, чуг1ур ду вай.
- Х1ан-х1ан. Хьоьга кхаъ баккха дагахь схьа- 

нехьа девллера тхо.
— Дийцахьа чехкка, дийна буй тхан нах? — аьл­

ла, сиха хаьттира зудчо, царех лаьцна и кхаъ хиларх 
биллггала тешна.

- Бу те. Амма мел къаьхьа кхаъ белахь а бакъ 
дерг лачкъо ца деза. Хьуна а буьйцуш хезна хила 
мега, боьха г1уллакхаш лелош болу Болат-г1алара 
талорхой. Церан карабахана шун нах а.

Валалай сан дела! — аьлла, мохь белира зудчс.
Иоха ма йохалахь, нана! Юха ца кхочу бол- 

чохь бац уьш. Соьга хьажал хьо, со а вара церан ка- 
рахь, цара йийсар дина вигина. Гой хьуна, могуш, 
маьрша ву со а. Уьш а кхочур бу ц1а.

, БГаьран хин даккхий, горгий т1адамаш охьакер 
чара зудчан хеназа хебаршка ихинчу озачу юьхьа 
т!оьхула. Шен х1усамдай, к1анттий т1епаза вайнчу 
деношкахь дуьина ц1аьххьана г1елъелла, азъелла 
къанъеллера иза.

Кхин цуьнан дог эшо ца х1оьттинчу Куьйрас хьа.п 
ма дарра д1а ца дийцира. Церан ц!ийнах болчу бо- 
жаршца шайцца къамел дан сацинра цо, ма дарра 
дерриге а д1а а дуьйцуш.

Шун ц1ийнан хьалхара божарех стаг ган ла- 
ара тхуна, цу боьхачу талорхошца къийсам д1абахьа 
цхьацца долчунна т1ехь дагадовла ,— элира цо мел- 
лаша.

Зудчо шен марваша волчу бигийтира уьш к1анте. 
Ткъа ша йоьлхуш хьаьдда шайн лулахо Кхокхин на­
на йолчу яхара, шанга кхаьчна къаьхьа кхаъ цуьнга 
д1ахаийта.

Готтачу урам ашкахула д1а-схьа хьийзаш хьалха- 
ваьлла.Лечин ваша Гома а волуш, бахана юьртан 
жимчу майдана кхечира уьш. Цигахь йистехьо долчу 
татолна юххехь пхьоьха яра гулъелла. Цунна т1еба- 
хара схьабаьхкинарш. М арш алла хаьттинчул т1аь 
хьа, цхьана воккхачу стага хаьттира:

— Шу лаа лелий? Мичхьара ду шу?
Куьйрас жоп далале  вистхилира жима стаг Гома:
— Ваша, хьо лоьхуш бу х1орш. Дадаг1арах лаьц­

на хаам бахьаш баьхкина.
Гомин дешнаш хезча массо а хьалхачул а лерп- 

на хьаьвсира т1ебаьхкинчаьрга. Т1?ъа к1орула 1аьр- 
жа йоккха маж йолу, юьхь т1ехь морзг1алша йиина 
кегий к1аьгнаш долу воккха стаг Гомин деваша каде 
хьалаг1аьттира.

Х1ун хабар деана аша? Дийна буй уьш?
Лаьттан б1аьра хьоьжуш жимма хан ялиитира 

Куьйрас хаттарна дуьхьал жоп ца луш. Юха эли­
ра цо:

Лечий, жима йоПий дийна ду. Болат-Налар- 
чу талорхоша йийсар дина царна.

Ткъа церан дай? — сиха хаьттира воккхачу
стага.

Уьш боцуш бу. Бирзина меттиг декъала хуьл- 
да церан, — аьлла, кадам бира Куьйрас.

Тап, аьлла д1атийра массо а. Корта охьа а бахий- 
тина г1ийла лаьттира воккха стаг шен когарчу ма 
чийн буьхьигашна т1е б1аьргаш а боьг1на. Иштта 
жнмма хан яьлча дийхира цо:

— Дийцахьа ма дарра.
й ий сар  дина вигинера талорхоша со а. Церан 

кара ца ваха г1ерташ лийтира со сайн ницкъ ма-ббу. 
Амма коьртах чхьонкар тоьхна тентиг воккхуш охьа 
а пожийна, букъа т1ехьа куьйгаш а дихкина д1авиги- 
ра со. Бухахь кхин цхьа йийсархо а вара. Цхьана ц!а 
чохь ц1енкъахь 1уьллуш волуш чуволийлна дуьхьал 
оьллина долу не1 д1адаьккхина хиларна, уьйт1ахь 
йийсар дина валийна воккха ши стаг а, цаьрца ши 
бера а гира тхуна. Уьш генахьо хиларна дуьйцуш дерг 
ца къаьстара. Амма цхьана воккхачу стага цуталорхо- 
чуьнга ца1-м элира. П аккха  вукхо мохь а тоьхна, 1ин 
чу кхоссийтира воккха ши стаг. Шолг1ачу дийнахь 
жимачу к1антаца цхьаьна вохка вигира со а, важа 
йийсархо а. Новкъахь вада аьтту баьлла со ведира. 
Суна т1аьхьа бевллачу талорхоша т1аьхьа ч1уш 
кхоьсснна вожийра со. Эццахь со велларг а лерина, 
уьш д1абахара, ткъа со гуьржин зудчо шайга д1а а 
вехьна, цхьана воккхачу стага дарбанаш а лелийна 
товира. Ткъа жима к1ант вукху йийсархочуьица вох­
ка д1авишра. Бакъдерг ала деза, ч1ог1а сан дог ду- 
зош майра к1ант ву и жиманиг, и ц1а кхочург хиларх 
тешна а ву со, миччанхьа а цара вигахь а. Ж им а йо1 
Болат-г1алахь йитира цара.

Тнйна ладоьг1ура массара а. Дено, дено мел хе- 
заш долчу хабарша марсабохура гонахарчу ярташ- 
кара бахархой. Хьенехера етт, минехера говр я уста- 
г1ий дигина, оцу я вукху юьртара иза важ а вайна, 
бохуш долу хабарш кест-кеста хезара. Х1инцалц 
схьа шех ца хьакхадаларна 1адда Iapa xlop а. Ткъа

xIoKxy сохьта кхаьчначу х а б а р о  бе к ха м н а дегнаш  
ира-кара х1иттийра массеран а.

— Гома,— аьлла, вистхилира воккха стаг,— Же, 
волол, д1ахаийтал юьртахошка ю къара яй болчохь 
гулло, алий.

Гома чехка д1авахара, юьртан туркхо санна, xlo- 
ранан керта мохь бетташ юкъара яй болчохь гулло, 
бохуш.

йоккха  хан ялале берриге а бохург санна юьрта- 
ра божарий юкъара яй болчу жимчу майдана гулбе- 
лира. Дукхаха болчара вовшашка хоьттура хилларг 
хаа лууш, гулдаларан бахьана ца хууш.

Гомин девашас дГахаийтира х!инцца кхаьчна ха­
бар. И къамел дина валлалц ла а доьг1на, сацам бира 
юьртахоша талорхошца т1ом латто а, тахана сарахь 
х1уй кхайкхо а.

Т1екхечира суьйре. Кертара керта оьцуш деттачу 
маьхьарша декадора юьртана т1оьхула х1аваъ.

— Во-ва, Болат-г1аларчу талорхошна х1уй 
г1ойла!

Кегийрхоша доггуха секха1одмаш ийзош ч1унаш 
кхуьйсура х1аваэ хьала Болат-г1ала йолчу arlop

VII.

Д1аяхара ялх шо зама.
Нахъаьллачу, хаза васг долчу дойшна т1ехь во- 

г!уш вара жима ши бере. Цхьаннен берх1ийтта шо 
хан яра, вукхуьнан-вуьрх1ийтта шо хан яра. Ший а 
ц1ена духар дуьйхина, кечвелла вара, кога юьйхина 
буьхьигаш хьалахьаьвзина маьхьсеш йолуш. Шинг- 
гехь а йихкина, кхелина кегий шаьлтанаш яра.

Ши к1ант воккха хилча, х1инцале стамъеллачу 
реме ваьккхнра эло. Доллучу х1уманал ч1ог1а ш а  до- 
залла дийриг рема хиларна, ша волчу хьошалг1а мел 
веана хьаша шен реме хьажа вигарна, ремехь волу

Лечим, Хвнчой беркъа гар дика ца хеташ, ц1ена бе- 
дар латтайора цо царна.

Са даьрж аш  бохург санна, говрашна т1е хуий, 
суьйранна днкка т1аьхьа бен охьа ца вуссура и шиъ. 
Цу говрнйн цхьа меже йолуш санна хеталора и шпъ 
Пелхьончаш санна, лелара говрашна т1ехь. Говраш 
хаьхкина воггГушехьа нуьйран х1оъ д1а ца хоьцуш, 
говрара охьа а эккхий оцу сохьта юха говрахь хуьлу- 
ра. Т1аккха нуьйра т1ехь ирах1уттура. 1амийна йолу 
говраш цара лелочух ца къехкара.

Цхьана дийнахь цхьа г1уллакх хилла юьрта ва- 
ханчуьра юхавеача, Хвичо серий ц1андан вуьйлира 
кест-кеста шен мекара б1аьргаш Лечигахьа а хьежош.

Хьо х1ун дан воллу царех? — аьлла, хаьттира
Лечис.

— Гур ду хьуна, — бохуш, билгаза жоп делира 
Хвичос, жимачу шаьлтанца серана т1ера чкъор д1а 
а доккхуш.

Цунна ца1 дата деанийла хууш кхин хеттарш ца 
дора Лечис.

Серий ц1андина ваьлча ши сараг Лечига белира 
Хвичос, шиъ шегахь битира.

Х1а-х1ане! Х1орш тарраш хир ду, кхаьрца л а ­
та 1амор ду вайшиммо. Ж е! — аьлла, хьалхахьа се­
рий а лаьцна т1еволавелира Хвичо.

Жимма саца а сециа, ча санна чухьаьдира Лечи, 
Хвичон карара цхьа сараг а кагбеш.

— Х1ей, х1ей, собар, собар! Ишттах ца 1емий!
Вела а къежаш сецира Лечи. Хвичос юха а дуьй-

цура:
— Л ата иштта ца 1ема. Алал бакъдерг, нагахь 

санна, сан карарниг сараг боцуш тур хилча х1ун дийр 
дара ахьа? Чухьодур варий хьо?

— Вацара.
И дага а лаций латал хьо. Х1орш бакъдолу 

тарраш долуш санна латал хьо, Тахана элан бешахь

йолчу майданахь эла а, цуьнца кхин цхьа стаг а 
нштта леташ-1емаш гира супа. Юха ойла йира аса, 
вайшиммо а 1амо деза иштта лата, аьлла. Х1инца 
кхийтин хьо?

— Х1аъ.
Д елахь х1ета, д1адолор вайшиммо.

Серий вовшах детташ, дуьхь-дуьхьал туьйсуш ле- 
тара ши к1ант. Юьхьенца харц-бакъ а хуьлура церан ; 
чучча хьадар а, дуьхьало яр а.

Т1аьхь-т1аьхьа марзлуш иштта къийсамаш марз- 
белла, мукъа хан мосазза йолу серий кара а оьций | 
д!ах1уттура и шиъ.

Д елкъала  т1аьхьа, малхбуза хан хилале шен хьа- 
ша а валош веаиа схьакхечира эла Арчил. Х1инц- 
цалц а санна, ма йопТу говраш хаьхкина ца вог1уш, 
меллаша боларехь говраш йохкуьйтуш веара и шиъ. 
Ткъа серашца леташТемаш волчу шина к1антана 
уьш схьакхочуш хаа а ца делира. Шина к1анта лело- 
риг гина эла х1умма а оьг1аз ца вахара, мелххо а 
[Чадвахана велавелира.

— Хьаха ву ши к1ант-м дика б1аьхо хир волуш. ;
З ц ц а х ь  сацам бира эло ши к1ант бакъдолчу тар- i

рашца 1амо. Шен сацам кхочуш а бира цо, нагахь 
санна оьшуш меттиг хилча дика т1емло хир ву цу 
шиннах, шен бахам ларбан, бохуш, ойла а йина.

Цул т1аьхьа дуьйна кест-кеста вог1ий схьа а кхо- 
чий, рема ниц а лой, вехха Iapa иза Лечииий, Хвичо- 
ний лата 1амош. Дика хаьара цунна, кхин деш-дуь- 
туш доцуш данманна герзашца Нуллакх дог1уш хи­
ларна, туьрций, шаьлтанций лата. Шена ма хаъара 
дика 1амавора цо ши к1ант а. Юха-юха лата 1емаш 
лело, совг1атана шинне а тарраш а делира цо.

Сарахь тарраш лёстош вовшашна чучча кхийса- 
луш вара Лечий, Хвичой. Цкъа ца1 чухьодуш, т1аккха 
важа чухьодуш. Иштта и шиъ лиэташ волуш ц1аьх- 

хьана Лечис харц дуьхьало йира Хвичос ластийначу
туьрана.

- Ларлуш хила! — аьлла, мохь туьйхира Хви­
чос.

Юха а туьрана дуьхьал тур тосуш, чухьодуш, 
юхаэккхаш лиэтара и шиъ. Шозлаг1а а харц дуьхьа­
ло йира Лечис.

Хвичос, юха а иккхина, к1едачу лаьттах дуьйг1и- 
ра шен тур.

— Сада1а вайшиммо. Со к1адвелла,— элира цо 
ша к1адвелла воццушехь.

Лечис шен тур а лаьттах дуьйг1нра.
Баьццарчу, гоьллец йог1учу бацала охьахиира и 

шиъ. Ж имма хан а ялийтина вистхилира Хвичо:
— Лечо, баккхий хийцамаш хилла хьан амалш- 

кахь. Со хьоьга хьоьжу дукха хан ю, хьо тергалвеш.
— Хетаделла хир ду хьуна.

Х1умма а ца хетаделла. Къаьсттина x Io k x v  
т1аьхьарчу хенахь кест-кеста ойланаш еш хуьлу хьо. 
Ткъа соьга х1умма а ца дуьйцу ахьа.

Со-м вац цхьа а ойланаш еш,— элира Лечис
юха а.

Со са ца гуш а вац, я ца кхеташ а вац. Х1инц- 
ца, цкъа а ца йинчу тайпана шозза харц дуьхьало 
йира ахьа, ойланашка а воьжна. Дийцахьа, Лечо, 
х1ун ду хьан дагахь? Соьгахьара, накъосталла хи- 
лахь бен вониг хир дац хьуна. Дийцахьа, Лечо, доь- 
ху аса хьоьга!

Бакъ  дерг аьлча, Хвичо, ойланаш дукха ма 
йо аса. Уьш ян бахьана а ду сан. Йнц ца ло суна 
сайн нана, сайн внйна да, биц ца ло, хьайба санна, 
со, вохка валийнарш. Со х1инца жима а вац. Сайн 
дег1ана дола а далур долуш муьлххачу стагаца, суна 
хетарехь, ницкъ а къовсалур болуш ву со.

Ван а вара Лечи ницкъ болуш а, шуьйра бел- 
шаш а, онда, дахчийна дег! а долуш. Цуьнан хенара

волчуьнгахь наггахь бен хир боцуш боккха ницкъ 
болуш вара иза. М уьлхха а, элан ремана юккъера, 
говр каре кхусснй схьалоций сацайора цо, ловзуш 
санна бен ца хеталуш.

— Хьан • ницкъ-м суна а дика бевзу.
Ткъа доллучунна сан йиш йохийнарг,— бо­

хуш дуьйцура цо,— кхузара ц1а ваха некъ ца хаар 
ду. Оцу лаьмнашна дехьахь буйла-м хаьа суна сайн 
даймохк, амма со схьавалийна некъ бицбелла суна. 
Сайна некъ хууш хилча аса кхузахь де-буьйса док- 
кхур дацара. Хьо ванн эле д1аднйца а ца воллу сан 
дагара, хьо хьуо а вац башха парг1атонехь вехаш, 
хьо санна кхин а дукха бу шуьначарна юккъехь а 
мисканаш. Хийла гина суна йийсар дина а, лачкьий- 
на а бераш дохка дуьгуш, х1окху т1аьхьарчу хенахь 
и боьха г1уллакх къайлах лелош делахь а. Цхьа 
бутт хьалха шайн к1ант лачкъийна, бохуш вайн эла 
волчу орца доьхуш баьхкнна ахархой а ца бицло 
суна. Шун къомана юккъехь цу боьхачу г1уллакхаца 
къинсам д1аболийна паччахьан Соломонан куьйгал- 
лийца, дала толам лолда цунна! Хьосттаг1а Иагос 
ма днйццара — Кутаисий, Потий туркошкара схьа 
ма яьккхинехь парг1ато хир ю шун къомана. Сайн 
даймахкахь иштта къинсам латтош болчарех д1аиэ 
ц1а кхача лаьа суна а. Дог кхойкху соьга. Бакъдерг 
аьлча, ведда д1аг1ур вара со, сайна некъ хууш 
хилча.

Ж нмма ла а доьг1на вистхилира Хвичо, шен ме- 
кара б1аьргаш Лечин б1аьргашна т1е а боьг1на.

Аса ца! ала хьога?
— Ал ал.

Ший a rlo  вайшиъ шун махка, лачккъий?
Ойланашка вуьйжира Лечи. Ца танра цунна вок­

кхачу стаге, Хвичои ден шнче Магога а ца хоуьйтуш 
лечкъина вахар.

Х1ан-х1а. Иагога хаийта деза.

— Хаийта-м хала ма дацара цо дуьхьало йийриг 
ца хилча.

— Хьанна хаьа, дуьхьал ца хила а мегий иза-м
Иаго кест-кеста вог!ура шн к1ант волчу. Къанва-

ларна массо а балхах парг1ат внтина вара иза. Ткъа 
да-нана доцуш волчу Хвнчона ден метта хГоьттина, 
цуьнан терго йора цо. Тахана а веара иза Хвичо му­
ха 1аш ву хьажа.

Говраш, хьокхий дуьйг1уш йинчу керта а лаьхкн- 
на, йоккха ц1е а латийна, бай т1ехь 1аш бара уьш. 
Иогучу ц1еран меттанаша нрах а кхийдаш, т1ег1ерта 
бодаш д1алелхабора. Инстехьо хевшиний, дийшн 
ний да|>а ж1аьлсш, шайн дайша кечбечу кхачанах 
шайна х1ума кхачаре сатесна.

Лерина ладоьг1ура Иагос шина к1анта дуьйцу- 
чуьнга. Дукхаха долчунна, дуьйцуш верг Лечи ва ­
ра. Цо ша сагатдар а, шен ц1а ваха болу боккха 
лаам а, некъ ца хаар а д1адийцира воккхачу стаге.

Эххар а доккха са а даьккхина элира Иагос:
— Дера, дика к1ант, хьан дагара суна дика ма 

хаьа. Шун махка болу некъ-м суна дика бевзу.
Сакх хилла гоьлаш т1е х1оьттира Хвичо.
— Батоно Иаго, бийцахьа и некъ.
Иаго леррина хьаьжира Хвичога.
— Ахьа х1ун до цунах?
— Со а воллу Лечоца ваха! — элира цо. Юха 

Иагос дуьхьало яле сиха тГетуьйхира. — Ойла ел 
ахьа, со х1ун сайн хьал лардеш, бахам ларбеш 1ийр 
ву кхузахь? К ъанваллалц  ваьхча хьо мила хилла? 
Гохура-м, Нор долчу хенахь лара а лорура хьо, ткъа 
х1ннца?

— И-м бакъ  ду. Амма мухха дахар хилча а шен 
даймохк безаш хила веза стаг.

— Махках къаьхкина ваха ца воллу со-м.
Дикка ойла еш 1ийра Иаго. Т1аккха вистхилира

иза:

— Кхета со. Хьан вуьрх1итта шо кхаьчна. Х1ин- 
ца хьайн дахаран  rlaftrla балур болуш ву хьо. Со 
дуьхьал вац. Н екъ а буьйцур бу аса шуна. Иовкъа 
в^лале кечам бан беза. Герз дуй шуьгахь?

Тарраш а, ш аьлтанаш а, цхьа топ а ю.
Топ дика герз ду. Д елахь  х1ета цхьа, ши де 

даьлча ео схьавог1ур ву рема 1алашъя, ткъа шуьшиъ 
сарахь новкъа ваьлча, 1уьйранна, элана хаадалале, 
дикка геиахь хир ву. Цхьацца говр а юьгур ю аша 
реми юккъера хЬшццалц схьа элана вацарна дуьхьал 
болчу механа. Уьш шуна хьанал ю.

Бехха 1ийра уьш юха-юха дуьйцуш, Лечий, Хви- 
чой нохчийн махка ведда д1авахарх лаьцна. Ж и ­
маллехь хуьлуш ма хиллара яккхий ойланаш яра Хви- 
чон дагахь, ца бевзучу мехкашкахь, даккхий хьуь- 
нарш даха сатесна. Сихха и хан т1екхача лууш дет- 
талора цуьнан майра дог.

VIII.

Д е дийне мел дели хазлуш, лу санна, нисделла, 
туьйсина дича санна, тоделла, шурула к1айн дег! д о ­
луш, коканаш сайна 1аьржа, горга б1аьргаш болуш, 
ц1еи бос, елаелча кегнй к1аьгнаш х1уьттучу, беснеш 
т1ехь лепаш, стомма, еха хьаьрса к1ажарш йолуш, 
цкъа иза гииарг синтем байна вуьсуш, дег1 даьккхи­
на йо1стаг хилла д1ах1оьттинера Кхокха, Болат-г1а- 
лахь бехачарна юккъехь, баьП аш лахь роза-зезаг 
санна, къаьсташ.

Кхокхина т1аьхьаваьлла, цуьнга безам бахана ле- 
лаш вара баьччан к1ант Мокхаз. Амма Кхокхегахьа- 
ра, цуьнан дог кхоош хаалуш х1умма а дацара. Хьал- 
ха, жима йолуш санна, лелош яцара Кхокха. Иок- 
кхахила йоьлча, нштттачунах 6Iabpi' боьлла волчу 
баьччас цуьнан хазалла гуш, къаьсттина тидаме л е­
пира иза. Кест-кеста совг1аташ дора цо Кхокхина,

кхин болчу зударшка санна, нуьцкъала белхаш а ца 
бойтура цуьнга. Цхьана сарахь, синкъерам болуш 
ша д1аханйтира цо г!алахь бехачаьрга, Кхокхина 
халахетар дан мегар доцийла. Воккхачу стеган да- 
гахь дара, иштта шегахьара цхьацца г1уллакхаш гу- 
чудевлча шегахьа цуьнан дог доьрзур ду, бохург.

Воккхачу стеган къннхетам боцуш йолу амалш 
дика евзура г1алахь бехачу кегнйрхошна. Цхьа а ца 
ваьхьара Кхокхица бегаш бан. Мокхаз а хуьлура 
воккхачу стагах лечкъина Кхокхица бегаш беш. Иза 
а ца ваьхьара шен дех, гуш Кхокхица бегаш бан.

Амма Кхокхнн дагахь дерг х1умма а дозуш даца­
ра г1аларчу кегийрхойн дагарчуьнца. Екхаеллачуха 
лелахь а, цуьнан дагара д1а ца долура: ц1ахь йиснна 
наний, вийиа дай, воьхкнна Лечий, кхин т1е а талор­
хоша, т1аьхьарчу заман чохь к1езиг леладахь а, 
лечкъош, лоьцуш кхуьйлу адамашший. Догтеш на яра 
Кхокха ша цу талорхойх мукъа ериг хиларх. Дукха 
хенахь дуьйна Иалина гонаха кхерсташ вара, хьалха 
ша ца1, ткъа кху т1аьхьарчу хенахь дийнна цхьа то- 
ба шеца йолу даккхий 1аьржа мекхаш долу, г1емет- 
та х1оьттина бере. Кхокхина вевзура иза йоккхачу 
стеган Месашан днйцарх. Иза вара. Лечи вохка вуь- 
гуш, вохка вигина йийсархо. Талорхойн карара иза 
ваьллипла хаара Кхокхина, ткъа Лечих хнлларг 
хьулднна дара. Кест-кеста хеттарш дора Кхокхас 
Лечнх хилларг хаа лууш, амма цхьаммо а ца дуьй- 
цура цунна. Ерриг цуьнан дог дохийла, оцу 1аьржа 
мекхаш долчу беречух яра.

Цкъа цхьана дийнахь, уьйт1ахь дуьхь-дуьхьал 
1оттаделира Кхокхий, Мокхаззий. Кхокха саца а йи­
на, Мокхаза хаьттира:

Кхокха дийцахьа бакъдерг, соьга маре fiorlyp 
юн хьо?

Цуьнан юьхьа дуьхьал ца хьажаелла, Кхокха 
arlop  хьаьжира. 1'ира цунна геннахь дошлойн тоба.

Царна юккъехь вара сирачу дииахь лела бере. Кхо- 
кхин дог си ха тохаделира.

— Бакъдерг дийца бохий ахьа?
Боху.

— Дика ду, эр ду аса хьоьга бакъдерг. Д1о 1инал 
дехьарчу хьуьнан йистехь лаьттачу дошлошна юк- 
къера сирачу динара бере ахьа йийсар дина вала- 
вахь, хьоьга маре йог1ур ю со. Хьайн и дан ницкъ ца 
кхачахь маре хьеха а ма делахь соьга.

Хьаьжа юккъехь белхи бина, 1инал дехьа д1а- 
хьоьжучохь Мокхаз а витина, д1айолаелира Кхокха, 
ехачу, шуьйрачу кучана лахахула, хьорканашна т1е- 
х1упучохь, еха шуьйрачу ц1ечу к1адийнан хечин ко- 
гаш а гуш, когарчу пошмакхаша, ког мосазза боккху 
к1ажех етталуш, дайн татанаш а дохуш.

Мокхаза Кхокхина т1аьхьа мохь туьйхира.
— Хьайн дешан да хилалахь!
Оцу миноташкахь дуьйна ойланаш ка вуьйжира 

Мокхаз. Хаара цунна сирачу динара бере йийсар д и ­
на валавар атта г1уллакх доцийла. Кхокха шех ца 
яшар дуйла хаара цунна иза. Амма оцу ша лаьтта- 
чохь ч1аг1о йира цо:

Делан наь1алто вагавойла со, хьан х1уьтта- 
ренна а иза йийсар дина аса ца валавахь. — Т1аккха 
лекхачу б1аьвнехьа хьала а вирзина, мохь туьй­
хира цо. — Во-a, Гуьйриг! Гой хьуна х1умма а?

Б1аьвн корехула аракъедира, боккха к1айн меса 
ла куйн тиллина корта.

I о, Мокхаз,— аьлла, вистхилира б!овна т1е- 
раниг. Сих-сиха мерехула хнш хьала а уьйзуш, мера- 
к1ел г1овталан нхьош а хьоькхуш, сийначу б1аьргийн 
чо боцу нег!арш а детташ, дуьйцура цо:

Х1инцалцлернаш бу. Беррнге а герзашца а бу. 
Дукха-м кхерста уьш вайна гонахула. Дика ду сте­
ган т1емаш доцуш.

Уьш муьлхачу иовкъа д1абоьлху тергалбеш 
хилалахь. Вари, вари, виц ма лолахь!

Х1ан-х1а. Вицлур вац. Сема хир ву со. Цунна 
т е к  хила ца оьшу. Сан б1аьрса ледара дац.

П а л и н  йистера ц1а долчухьа вахара Мокхаз. Ц1а 
чуволучу не1арна дуьхьал кхозу бежанан не1 схьа а 
ознйна, чоьхьавелира иза. йоккха  хан ялале цу ц1а 
чу веара кхин цхьа талорхо а.

ШозлагЧчу дийнахь са хуьллуш Болат-г1алех ара- 
велпра кхо стаг. Иаьхьий-хьалхий х1иттина г1аш- 
лойн готтачу новкъа, ннсса нрах болчу лома юххе- 
хула д1абахара уьш. Дехьа, новкъа бевлча, боккха- 
чу новкъа ца боьлхуш, хьуьна юккъехула д1абира 
пара некъ. Малх г1ушлакхе баьллачу хенахь, некъа- 
на гена доцучу 1аммаг1а-днтта т1е велира ц а I , важа 
шиъ днтта к1ел баьццарчу бацала сада1а охьахинра.

— Н агахь санна, иза шен тобанца вог1уш хилахь 
цхьа а меттах ма хьалаш, т1елетча ван ю ьлур дац. 
Ша я шеца ца1 волуш вог1уш иза хилахь, т1аккха 
каде хила а деза ва it. Кхузахь ларвийр ву вай нза, 
мел веха ларва везахь а. Цкъа, тоба юххехь йоцуш. 
вайна т1е1оттавалаза вуьсур вац иза. Аса сийсара эр 
да-б1ог1амна корта дукха биттира сайн аьтту нис- 
балийтар доьхуш, дика чекхдер ду вай арадаьккхи- 
нарг,— элира Мокхаза, ша сийсара ц 1а чохь ц1енкъа 
юккъехь дукъона г1ортош боьг1начу б1ог1амна шуз- 
дана эхаран сурт шерра хьалха a xlyrryui.

Хьан кхелина шаьлта, сайн дола яьлча санна. 
хеташ ву со, Мокхаз. Вай иза схьа а ву лоцур, шаьл­
та сан дола а ер ю йоккха хан ялале ,— элира, аьрру 
бесни т1ехь беха мо болчу талорхочо. Юха корта хьа­
ла а айина дитте хьала а хьожуш, хаьттира цо: 

Цунна х1ун яла барт хилла шун?
Сан к1айн г1овтал. Шуна дан деза совг1аташ-м 

х1умма а ца хетара суна, иза вайга лацавелчхьана. 
Вайна ч1ог1а зене ваьлла нза. Иза бахьаиа долуш

новкъа вала а ца ваьхьа вайчех х1окху т1аьхьарчу 
хенахь цхьа а. Вайчех виъ вийна цо х1инцале.

Вай-м ялта долчу ара а ца доьлху буса, бет- 
тасехь бен. Цкъа ма хилира моьттахь хьо ц1ахь во- 
цуш. П ароло мохь туьйхира, ялташ юккъехула лелаш 
ча ю, уьш охьадетташ, аьлла. Массо а вовшашка 
хьоьжуш лаьттара, цхьа а г1алара аравала ца ваь­
хьара. Юха хьан дас омра а дина, вахийтира тхо 
пхи-ялх стаг. Циггахь, йнйра оха иза. й о ккх а  ча а 
хиллера, нал санна.

Дитта т1ераниг сиха охьавоьссира.
— Бог1уш бу.
Мокхаз сиха хьаланккхира.

Мае ву?
— Шиъ.
— Сирачу говрахь верг вуй?

Ву.
- Экха-м хьаха ду таллархочунна т]е ша схьа- 

доНуш! — элнра Мокхаза, ч1ог1а хазахетта, кхин 
еха хан ца йойуш, шаьш арадаьккхинарг кхочушхн- 
ла герга дахарх воккхавеш. — Карс ларий кхосса- 
лаш, говрашкахь хиларна вайгара бовла а мега уьш, 
вай ледарло ялийтахь.

Некъа йистошкахь йолчу юькъачу коьллашна 
т!ехьа д1алевчкънра талорхой. Д агахь  х1ума доцуш, 
боларахь говраш йохкуьйтуш вог1уш вара и ши бере. 
Вовшашка цхьацца дуьйцуш и шиъ вог1уш мохехь 
и1аьххьана ч1ог1а зов делира. Оцу сохьта, т1ерг1ах 
бинчу шина муьшо, лаьхьа санна, дег1ах хьаьрчаш 
куьйгаш дег1а т1е а 1овдуш говрашкара охьавожий- 
ра и шиъ. Хилларг х1ун ду цу шинна хаале т1ехьаьд- 
дачу кхаа талорхочо кхин т1е а машшаш хьерчо до- 
лийра царна куьг а, ког а мукъа ца дуьтуш. Говраш 
къаьхкина, некъ гола тухуш хьавзичухула евдда д1а- 
яхара.

Кхирстина вели хьо, тхан г1алина гонах, има- 
насиз! Кхин вер вац хьо вадарх сан карара. Х1еттахь 
хьан дег1ах шаьлта чекхъяккха езаш хиллера ч1у 
дег1ах кхетарх ца вуьтуш. Цкъа валарх хТилланца, 
шозлаг1а ца волу.

йнйсархой цхьа дош аьлла а, бист ца хнлира.
MIorla вехкалаш д1а! — бохуш, куьйгалла до- 

ра Мокхаза талорхошна т1ехь. — Вай дадегара бок- 
кха кхаъ оьцур бу тахана! Корта ца хилча дег1 ца 
лела. Кхуьнан тоба а х1ннца юхур ю. Э, хьовенйша, 
кхуьна-м шедан кхаж а кхелина бу!

Йистехьо, бере говрара вужуш охьайоьжна шед 
яра. Tie а вахана, и ехьаийцира Мокхаза.

Шед-м исбаьхьа ю. Детица кхелина кхаж а 
болуш. Л аза-м  ч1ог1а во хир ву кхо. Хьажа со, шен 
ден дег1ах xlapa муха кхета,— алла, хьалаайира 
Мокхаза шед, внхкина 1уьллучу беречунна тоха.

Оцу сохьта стигал къевкъаш санна, г1овг1анца 
топ елира. Мокхаза хьалаайнна шед охьаюьйжира. 
гоьлал лахо пхьаьрсах ц1ий хьаьдира. Талорхой 
ю.хахьаьвспра, гира царна новкъахула, ма йогг1у гов­
раш хаьхкина вог!у ши бере, лакха хьалаайнна, бат- 
тара даьхпа тарраш а долуш. Мокхаз д1аиккхина 
б!аьрган nerlap  тухучу сохьтана хьуьнах вуьйлнра, 
ткъа ши талорхо воьхна, 1адийча санна, лаьттара. 
Царна т!екхоччушехь шнй а бере говрашкара охьа- 
иккхира, ткъа 1амийна йолу говраш гена ца йовлуш 
севцнра.

1адийча санна, лаьттачу талорхошна т1ехьаьднра 
говрашкара воьссина жима ши стаг. Оццу мнноте 
хьоьжуш лаьттича санна, меттавеанчу шнна талор- 
хочо схьаехира баттара шаьлтанаш, шаьшшпннена 
д1авада муьлхачу arlop аьтто бу те бохуш б1аьргаш 
а к.херстош. Амма чухьаьдда шиъ дукха каде хилар­
на, шаьлтанаш.хьалаойббушехь ший а талорхо цхьа-

босса, хадийча санна охьавуьйжира, коьртах тур 
кхетта цаПий, белаш охьаяьккхина — важий.

Талорхойл ч1ог1а инзараваьлла вара, вихкина 
волу шиъ.

- Шу мичара, хьенан ду-м ца хаьа суна, амма 
аса даггара баркалла боху шуна! Ж имм а шу т1аь- 
хьа дисинехьара вочу хьолехь хир вара тхойшиъ!

Ялх шарахь хазаза долу шен маттахь дешнаш 
хезна Лечин (шуна х а а  ма даллара  и т1екхаьчна 
шиъ Лечий, Хвичой вара) дог, кийрара схьаэккха 
доллуш санна, хазахетта тохаделира. Ткъа, Хвичо 
цкъа цхьаьнга, т1аккха вукхуьнга хьожуш, шаьш 
к1елхьара ваьккхинчу шина стаге хьожуш лаьттара.

— Ялх шара чохь хЬгнцца хези-кх суна сайн не- 
нан мотт! Со вайнахах ву, x lapa  гуьржи ву. Шу муь 
лаш ду? Шуна ницкъ бан г!ертарш муьлаш бара?

Шега динчу хаттарна жоп а ца луш, бухарчо хат- 
тар дира:

Ялх шарахь бахара ахьа?
— Бахара.
— Лечи-м яц хьан ц1е?
Ч1ог1а цецвелира Лечи шен ц1е цо яьккхича. М и­

ла ву те иза бохуш, ша шега хоьттуш, леррина 
юьхьа дуьхьал хьаьжира иза. Амма ца вевзира.

— Лечи ю сан ц1е. Хьо мила ву? Хьуна муха 
хаьа сан ц1е?

— Хьо боккха тамаша! Хьажахь, могуш, маьрша 
схьакхечи-кх хьо! Со-м Куьйра ву. Д ага  ца дог1у хьу- 
нз, вай цхьаьна дохка дигина?

— Куьйра! — аьлла, мохь белира Лечин, дерри- 
ге дага а деана. — Xi>o муха денвелла? Валаза хил- 
ла-кх хьо!

— Д укха деха дийца дезаш г1уллакх ду иза. 
I1аккхахула дуьйцур ду аса хьуна нза. Хьайн нана 
х1унда ца хотту ахьа? Пнцъелла хьуна иза?

Хатта ца ваьхьаш ма латтара со. Евзнй хьуна 
иза? Ялаза юй иза?

- Д ера ю. й о вза  а ма евзу. Хьуна дукха йилхи- 
на б1аьрса телхина цуьнан. Амма хьо ц1а вар хаза- 
хстта юха метта a x lyrryp ду и. Хьайн даймахка кха- 
чарца декъала хуьлуш, хьанна зулам даьккхинчар- 
иа бекхам а д1аболи ахьа. Аша вийна xlapa шиъ а 
талорхойх ву. Ж е, кхин хан ца йойуш хьан нана йол­
чу rlyp ду вай.

Говрахь вахана, къаьхкина едда яхана, Куьйрин, 
цуьнан накъостан, говраш Схьаялийра Лечис.

Klopra доцуш ор а даьккхина, шаьлтанашца сем- 
са латта хедош, цу чу ши талорхо д1а а воьллина, 
коша юххе царна наь1алтан к1орлаг1а юг1уш цхьац­
ца т1улг тесира некъан йисте. Хвичос хаьттира и 
х1ун ду. Цунна дийцира Куьйрас Лечин талмажал 
лийца, к1орлаг!а йилларх лаьцна.

IX.

Вай сада1а охьахевшина, дага дог1ий х1уна? 
Оцу со т1етевжинчу чхаран са, урс санна, ира бара. 
Циггахь парг1атдевлира сан куьйгаш. Амма цу ж1аь- 
леша т1аьхьакхоьссина ч1у дег1ах бахара суна. Цхьа­
на йоккхачу стага, гуьржийн зудчо, шайга д1а а ве- 
хьина, дарбанаш лелийра суна, цхьа воккха стаг а 
валийна. Х1етахь иза нана санна суна ца хиллехьа- 
ра дайна даьллера сан дахар a. MIorla ларвеш шайн 
элана а со ву-вац ца хоуьйтуш лачкъийна кхебнра 
цо. Н аьхьо  суна хаа ма даллара, гучуваьллехьара 
церан эло кхечунхьа воьхкина хир вара со. Д а р б а ­
наш лелош то а вина, некъана кхача а белла, вок 
кхачу стага шен шаьлта а елла, новкъа ваьккхира 
со. Буьйсанннй бен некъ ца беш дийнахь хьуьна юк­
къехь лечкъаш ц1а кхечира со. Х1етахь дуй а бинна, 
х1окху талорхошца кънйсам латто араваьлла лелаш

ву со х1инца. Юьртара юьрта а воьдуш, к1отарара 
к1отара а воьдуш дикка адам хьалаг1аттийна аса и 
къийсам латто. Н елетча  царна т1е ца кхачало. Кьай- 
лах лоьцуш уьш х1аллак ца бахь царна кхин дан 
х1ума дац. Уьш цу г1алахь дукха а бац. Виъ аса 
сайн тобанца вийна царех, ткъа тахана шиъ ашшим- 
мо а вийн. Ведда ваханарг вара хьалха вен везаш. 
Иза ву вайшиъ вохка вигннарг. Xlapa, топ шушин- 
нах муьлхачо кхоьссира?

— Хвичос кхоьссира.
Хьаха в у  к1ант T o rf нийса кхосса хууш-м! — 

аьлла, т1ек1ирвелла Хвичога хьаьжира Куьйра.
Цунна санна иза нийса кхосса суна а ца хаьа.

— Топ лелаяр хала дацахьара аса а оьцур яра 
сайна ца1. Цунна молха латто таро яц, кхачийча эца 
атта ца карадо. Цу т1е механа еза а ю иза. Xlapa, Л е ­
чи, Хвичо муха кхаьчна хьоьца вайн махка?

Шен лаамца. Аса со ц1а ваха дагахь хилар 
дийцича кхунна а лиира соьца ван. Кхуьнан ден ши- 
че дийхира оха шиммо, т1аккха цо дуьхьало ца йира. 
Сан дуьхьа сох шен ваша вина, суна халахетар дин- 
чу цу йовссаршна декха веана x lapa  соьца.

Мел къестамаш лелабарх, адам адам хилаза 
ца дуьсу. Гой хьуна, уьш гуьржий бу. Деган лазам а 
болуш, къа а хеташ со кхаба а кхеби, т1е новкъа а 
ваьккхи, суна хьенан мила ю ца хиннчу зудчо. Ткъа 
хьуна Нонна ара шайн к1аит х1окхуьнан ден шичас 
а валийти. Массо а къоман а бу вонаш, харцахьар- 
наш, амма диканаш а бу шортта. Коьртехь жимма 
а хьекъал долуш волчо адамашна юккъехь къаьмнех 
лаьцна къестамаш ца лелабо. Ж ималлехь дуьнна ша 
кхиийнчу къоман мотт а, г1иллакхаш а, дахар а чу- 
лоций д1ах1утту адам. Кхечу къоман бер жима до­
луш дуьйна вайна юккъехь кхаьбча вайх д1атарлур 
ду, вайниг кхечарех санна. Цу т1е а доьНна боху аса,

адам адам хилаза ца дуьсу, цхьацца къестамаш ле-
лабахь а.

Цу т1ехь, Куьйра, хьо бакъ лоь! — элира 
Куьйрин накъосто. — Хало т1ееача вовшашна орцах 
довлаза а ца 1а къаьмнаш, вошашна rlo  а до.

Иштта къамелаш деш схьакхечира уьш Лечи 
винчу гоьрта. Юьртахошна Куьйра а, цуьнан накъост 
а вевзира, амма Лечий, Хвичой ца вевзуш лерина 
хьоьжура уьш цу шинге. Ч Iorla детталора Лечин 
дог, кийрара схьадала доллуш санна. Хийла когаш 
берзина, ша санначу берашца ловзуш лелла метти- 
гаш евзура цунна, боккхачу безамца хьоьжура и 
массанхьа а б1аьрг кхачийта г1ерташ.

Шен нана ехаш йолчу ц!еношна юххе кхаьчча, 
говрара охьа а воьссина, г1аш вахара Лечи. Б1аьллин- 
гийн серех юьйцинчу керта улло кхаьчча, саца а сец- 
на, коьртара куйн д1а а баьккхина, уьйт1а хьоьжура 
иза. Латта т1етесначу лохачу ц1еношна хьалхахь 
малхехь хиина 1аш яра йоккха стаг. Иза Лечин нана 
яра.

Сиха говрара охьа а воьссина, Куьйрас вист ма 
хила олуш б1аьца йира Лечига.

Лечин нанна хьалха а х1оьттина, вистхилира 
Куьйра:

— Д е дика хуьлда хьан Саруха!
Д нканца дукха вехнйла хьо а! Хьо вуй xlapa, 

Куьйра?
Ву те. Б1аьрса муха ду хьан, Саруха?
П а л а р т аш  х!иттар бен кхин къаьсташ х1ума

ца го.
— Лечина сагатдой ахьа?

-  Муха ца гатдо, дера гатдо, иза-м сан уггаре 
жиманиг вай. Х1окху т1аьхьарчу буьйсанашкахь цхьа 
хаза г1енаш го суна. Дог тешна ю со иза кестта ц!а 
кхочург хиларх.

— Ва Саруха, хьо иштта дог тешна хилча -хьоьга I 
цхьа кхаъ баккха воллу со.

- Схьаалахьа сихха! Ц1а кхаьчиа сан Лечи-к1ор- I 
ни? Мичахь ву иза? Новкъахь ву? Схьаалахьа?

— Нана!
— Ва, сан Лечи!
Ялх шо хан яьлла хиларх а, Лечи вистхуьллу- 

шехь девзира нанна шен к1ентан аз. Парт, аьлла |  
хьалаиккхира иза, куьйгаш хьалха д1а а оьхьна кхин 1 
цкъа а кхайкхира нана.

— Лечи! — аьлла, шена хьалха хезна аз г1енах |  
хезча санна хеталуш йолу коьрте г1ерта вон ойла- I 
наш д1а а кхуьйсуш.

— Нана!
Нанна мараиккхира к1ант. Ел ара юккъехула не- 

наи б1аьргех мела, дуьра хиш оьхура. Дакъаделла, 
цхьа даь1ахкаш бен ца йисина, куьйгаш хьоькхура 
нанас к1ентан коьрта т1оьхула, юьхьа Ноьхула, бел- 
ша т1оьхула. К1антана, мае санна, дай, к1еда дара 
уьш. Дукха инзаре хазахетта хьийзара нана к1ант 
д1а ца хоьцуш, вуха а иза цхьаммо лачкъорна, шега- 
ра д1аваккхарна кхоьруш санна.

Юха ц1аьххьана дагаяьллачу нанас элира:
— Кхузахь вац-кх Гома? Цуьнга хаийта ваха 

вац стагга а, асара вахана иза.
Говра а хаийна, жима к1ант, вахийтира Лечин 

воккхаха волчу вешега Гомега, Лечи ц1а кхачар ха­
ийта.

Юьртахь вехаш мел верг, бохург санна, гулвели- 
ра Лечи ula веанчу. Веллачуьра денвелча санна, хе- 
тара иза массарна а. Цкъа а гуьржи гина боцу цхьа- 
болу юьртахой леррина хьуы'гсура Хвичога.

Юх-юха хеттарш дора массара а Куьйрига, уьш 
вовшех мичахькхетта дуьйцуьйтуш. Хвичос топ кхос- 
сар дуьйцуш массо а цуьнга хьуьйсура. Ткъа, Хвичо 

церан къамел шех лаьцна дуйла хууш, массеран а 
юьхьа дуьхьал векхавелла хьоьжура.

Ц1а кхечира Лечин ваша Гома. Маранккхира ши 
ваша, шинне а б1аьргех хи делира. Моьттура Гомнна, 
Лечи тохара санна, и ванчахьана дуьйна юьхьа дуъ- 
хьал лаьттачу оибатехь, дег1ехь хир ву. Амма Лечи 
хийцавеллера. Шуьйра белш а йолуш, ондачу дс- 
г1ехь жима стаг вара Гомина хьалхахь лаьтташ.

Ваша ц1а кхаьчиа хазахеттачу Гомас, цхьана-ши- 
на юьртахочуьнан г1оьнца сту бийра.- Тайпанан 
юкъарчу боккхачу яй чохь п кхехка а бина, carla  
доккхуш д1адийкъира жижнг. Юьртара бакхийрхой 
кхайкхина чубалийна царна там бира юурггий, ма­
ла нехий долуш шун а х1оттийна.

Цхьацца хеттарш дора баккхнйчу паха Лечига, 
иза, хиллачу махкахь нах муха беха а. латта муха 
леладо а дуьйцуьйтуш. Хвичон са ца гатда.пийта 
шена юххера д!а ца волуьйтура иза Лечис. Цуьнан 
самукъадаккха г1ерташ, цунна сих-сиха ниха дуьт- 
туш, тоьлаш долчуьра, дикачуьра цунна хьалха ж и ­
жнг дуьллуш.

— Ва, Лечи! Шеме' махкара стагга а хаавелирии 
хьуна?

— Олуш эхь делахь а, суна-м ца хаьа и х1ун мохк
бу.

— Цу д1анехьара мохк бу иза. BaiiH дайша цхьана 
д!аяханчу генарчу хенахь, вайнах цигара схьабевлла 
олуш, дуьйцуш хилла. Ткъа Мисар2 мукъана хаьнй 
хьуна х!ун мохк бу?— Иза а бу цу аг1орхьара мохк. 
Дукха бу боху цигахь а йийсар дина боьхкина ванн 
нах.

Хнр бацара цу боьхачу йохка-эцарна дуьхьал 
Дерриге халкъ г1аьттича! — эцира Куьйрас.

1 Шеме — Сирия ю.
J iVVjicap — Египет ю.

Дерриге халкъ бохург хаац  супа, амма гуьр- 
жий-м г1евттина цунна дуьхьал. Цу г1уллакха 
т1ехь урхалла деш гуьржнйн паччахь Соломон ву. 
Х1инца а ду, цхьаболчара и боьха г1уллакхаш 
къайлах лелош, амма деха лелор долуш дац.

Юха а къамела юкъавуьйлира Куьйра:
- Вайма юккъехь а хир дацара, Болат-г1ала- 

ра йовссарш вай х1аллакдича!
— Цаьрца къийсам латто ч1аг1о йина веана 

со ц1а, супа т1аьхьах1оьттина оццу г1уллакхана 
Хвичо а веана!

Ка йолулда шун! Аьтту хуьлда шун!
Баккхийчу наха сацам бира дийнахь а, буса а 

хаддаза Болат-г1алахь бехачаьрца, уьш х1аллак- 
баллац къийсам латто. Юьртарчу, боьрша наха, 
герз кара иэццал мел волчо, боккха яй кхозу з1е 
схьа а лоцуш, дуй биира, Болат-г1алахь бехаш 
берш берриге а х1аллакхаллац герз охьа ца дуьл- 
луш т1ом латто.

х

Сарахь бода боьлчагЧала кхечира Мокхаз. Шен 
коч ят1а а йина, д1абихкинера цочов хилла пхьарс. 
Ма вогг1ара, -шайна баьлла бохам бийца, баьчча 
волчу вахара иза. Баьчча 1аш волчу ц1а чохь 
стагга а ца карнйра цунна. Ж нм ма ойланаш еш 
лозучу пхьаьрсе ладоьг1уш а лаьттнна, аравелнра 
иза. Ш айна мел хиллачунна бехке Кхокха йора 
цо. Цунна яхь ца яла, иза къаръя дагахь ваьллера 
иза тахана к1елонна ара. Амма цуьнан дагара ца до- 
лура и хилларг к1елонна т1е1оттадаларна хилла, 
бохург. Т1аьхьа т1екхиина ши бере ларам за шай- 
иа т1е1оттавалар дагахь а дацара цунна. Шен 
пхьаьрсах чов ма йиннехь кхин ойланаш ца еш 
д1аиккхина, ведда хьуьна юккъе вахара иза. Цн-

гахь лечкъина дикка хан а ялийтнна, ч1ог1а лар- 
луш некъан йисте веара нза, шен накъостех хнл- 
ларг х1ун ду хьаж а лиина. Кошан барз гнча кхнн 
цхьаммо а дийца ца оьшуш кхийтнра иза уьш 
днйна ца хиларх. Новкъахула ца воьдуш лиэчкъаш 
хьуьнан йистехула ц1а кхечира иза.

Баьчча чохь ца карийча луларчу шина ц1ийнан 
пе1арехь ладуьйг1ира цо, амма баьччин аз хезаш 
дацара. Т1аккха чехкачу боларца, гена йоцуш 1аш 
йолу баьччин кхозлаг1а зуда йолчухьа вахара нза, 
баьчча лаха сацам а бнна. Чувог1уш хаам беш 
вайнахана юккъехь ца хнларе терра, чехка ц1а чу- 
велира Мокхаз.

Ьаьчча Б арза  каде хьалаг1аьттира т!е-к1ел ех- 
кинчу акхаройн ц1оканашна т1ера, цунна юххехь 
хиина 1аш хилла зуда, сиха хьала а г1аьттнна, 
чехка араелнра.

Цхьа жимма а сада1а мегар дац-кх шу 
бахьанехь, — элира Барзас к1оршаме, чувеънарг 
тергал а ца веш.

Д ад а , аса хьо лаа  ца лоьхура.
Барза д1ахьаьжира Мокхаз лаьттачухьа. I 1ий- 

ла богура хьакхарх бнна чиркх. Амма б1аьрса ди­
ка долуш волчу Барзин б1аьрг кхийтнра Мокха- 
зан бихкинчу пхьаьрсах.

И х1ун ду?— аьлла, хаьттира цо ААокхазан 
бихкинчу пхьаьрсехьа б1аьргаш а кхарстоШ.

Кхунах лаьцна хьоьга дийца воллура со-м.
X lapa дара х1инца оьшуш дерг! Схьаднйцал!
Кхин деха дийца х1умма а дац. Кхокхас 

йийсар дай сирачу динахь лелаш волу бере вала- 
вахьара, аьлла, днйхира соьга. Хьуна а, суна а 
ч Iorla лууш ду нза йийсар дина валор. Цнга к1ело* 
ян дахача, к!елонна т!е1оттаделиро тхо. Соьца

хилла Иуьйлиггий, Балгашший воцуш ву, ткъа со 
хьуна ма гарра, чов хуьлуш к1елхьара вели.

- Муха? И бохург х1ун ду? Хьо соьгара пурба 
доцуш муха вахара? Хьо бахьанехь ванн тоьлла 
ши накъост а х1аллакьхили! Хьо вийча 1ебар ва- 
цара со! Д1авала сан б1аьргашна дуьхьалара!

Кога т1е тевжина ког хуьйцуш, д1а ца воьдуш 
лаьттара Мокхаз.

Д ад а ,  суо бехке вуйла хаьа суна хьоьгара 
пурба доцуш вахарна, амма хьанна моьттура xla- 
ра иштта духахьа дер ду. Со-м хьоьга леткъам баи 
ца веанера сайна хиллачу чевнна. Аса деанарг 
кхин ду.

- Х1ун ду иза? Схьадийца,— жнмма вовелира 
оьг1азвахана Барза.

— Суна хетарехь цхьа з1е йоцуш яц Кхокха nv 
арахьарчаьрца. Ца! ца хууш ца вахийтннера цо со.

— Схьадийцал, дерриге а.
—Тхо г1алех ара ч1ог1а ларлуш девлира. 

Арахьарчарна, цхьана а дег1ана, ца хааделира оха 
г!ала юьтуш. Юха к1ело а йира оха.Тхан  лаам  ма 
хиллара, оха сирачу говрахь волу береп, цуьнца 
хилла цуьиаи накъосттий лаца а лецнра. Амма оцу 
сохьта тхуна т!е кхиберш летира. Уьш вовшашна 
гена боцуш хиларна, со тешиа ву цаьрга тхох 
лаьцна хаам бина хиларх. Ткъа оха арадаьккхи- 
нарг хууш цхьа Кхокха бен стагга а вацара.

Ойланашка вуьйжира баьчча Барза . «Бакъ ду 
техьа цу iioblaii дагара арахьарнаш х1инца а д 1 а 
цабовлар? Х1ун оьшу цунна? Цунна мел оьшург 
латтадо аса-х. Х1ан-х1а, талла дезаш ду xlapa 
г!уллакх».

Валол, Мокхаз, схьаялаел нза кхуза чехка!
Мокхаз сиха аравелира. Цуьнан дагахь дара I 

шега йийсар дина бере ца валавеллехь а, х1ннца I

ша бохург цо дийрриг, кхерийна а Кхокха шена 
т1еерзор. Ша х1оттийна китарло бахьанехь, баьчча 
Кхокхина ч1ог!а ог1азвахарх дикка там хилла во- 
rlypa иза.

Дукха гена М окхаз валале бодашкахь цхьаг 
г!аларт хааделнра цунна.

Х1ей, мила ву хьо?— аьлла, мохь туьйхира цо.
Со ю,— аьлла зудчун аз хезира.
Кхокха, хьо юн x lapa? Собар дел со хьо 

йолчу вог1уш вара.
— Дийнахь ван некъ бац хьуна? Вуьшта а дукха 

ду хабарш-питанаш.
— Со баьччас воуьйтуш ву.

Баьччас? Х1унДа? Со х1унда хьашт хилла
цунна?

Иза цигахь хуур ду хьуна. Ч1ог1а дарвелла 
хьийзаш ву иза. Арахьарчаьрца хьан з1е хилар 
хиина цунна. Вочуьнан сахьт дац, йоха ма йоха- 
лахь. Ч1ог1а хала амал йолуш стаг ву баьчча. 
Ахьа соьга маре ян дош лахь, аса б1аьччнца дан 
Дезза къамел а дина, оцу хьуна харц кхоьллинчух 
хьалханоккхур ю хьо. Реза юй хьо?

Цкъа хьожур ю со, баьччас х1ун боху,— 
аьлла, х1умма а дог ца кхоош чехкачу боларца 
д!айолаелира Кхокха.

Схьадог1учу цу шинна дуьхьал араваьлла лаьт- 
гаш вара баьчча. Цуьнан аравалар, Кхокхица ден 
Долу къамел 1орадаккха лууш цахилар дара.

Кхокхас т1екхоччушехь хаьттира:
— Ахьа кхайкхирий соьга, Барза?
Нисса цуьнан йолу ц1е йоккхуш бен цкъа а 

баьчче йист ца хуьлура Кхокха. Д укхах дерг цуь­
нан иза баьччина шен берзан амалш хамита rlep- 
таш дара.

Кханкхира. Схьадийцал < ма дарра, х1унда 
вахийтира ахьа М окхаз сирачу динара бере йий- 
сар дина вало?

— Х1ан, и дара xlapa! — аьлла, елаелира Кхо­
кха .— Бакъахьа  дацахь а нийсо езаш хилча г1ул- 
лакх  ма дарра д1адийца деза. М окхаз суна т1аь- 
хьара волуш вац, шега маре йола бохуш. Аса цуьн- 
га тахана хаддош элира, нагахь санна сирачу ди­
нара бере x I o k x o  йийсар дина валавахь  ftorlyp ю, 
аьлла.

Баьчча шена хезначо вохийра. Д агахь  дацара 
цунна Кхокха цхьаьнге а маре лур ю бохург. Цуь- 
наи иза шена къастийна яра. Ж нмм а а нза шех 
йолийта г1ерташ, х1инццалц х1умма а ца хьахий- 
нера баьччас цуьнга. Ткъа х1инцца хезначо иза, 
Кхокха шех яьлла моьттуш, кхерийра.

Х1унда делнра ахьа цунна нштта дош?
- Д ера  делира, сирачу динара бере сайна 

къоьнаха хетадела, и йийсар дина вало кхуьнан 
доьн алла  ду, дац  хьаж а дагахь.

Къонахалла хиларх ца тоьу. Ире а хила 
деза, х1илла а хила деза. Borly  бохуш ца вог1у 
стаг кара. Х1ан, нза дах ца дер вай. Мокхаз, хьо 
иштта кхин доьналла доцуш хилча, кхин ма кхол- 
лалахь кхечуниа т1ехь харц дерг. Д1аволо х1инца, 
д1авала суна гучуьра!

Мокхаз корта а оллийна, могуш долчу куьйга 
буй а бина, шен дагахь, баьччнна маьттаза вист 
а хилла, д1авахара. «Цкъа собар де аша, аса 
хоуьйтур ду шуна!»— бохуш, ойланаш йора цо, ша 
х1ун хоуьйтур ду ша шена а ма дарр^ хаа а ца 
хууш.

Мокхаз д!авахча, Кхокхнца ша а висина, вист- 
хилира баьчча:

Кхокха! Х1инца хьо жима яц. Хьан ден 
метта хилла х1окхудийне яьккхи аса хьо, аса хьай- 
на дина дика, мацца дина а цкъа ахьа сайна духа 
днйр ду а моьттуш. Вайн кегийрхой сецо хала бу. 
Сахьт дац юьхь1аьржонан. Ц ара хьуна тЛехь ца1 
кхоллале хьуна кхин цхьа дика болх а бан воллу 
со. Вайн г1алахь ^ е л  бехарш хьох хьегош, хьох 
кхоьруш, массарел хьо хьомсура яха охьахаор к» 
аса. Хьо соьга маре ян еза! Изнй-важий соьга днй- 
ца а ма дийцалахь. Д укха елахь а хан, нисса 
пхоьалг1ачу дийнахь доккха ловзар дийр ду аса хьо 
сайна а ерзош! Х1инца яло д1аг1о.

П ийлачу боларца д1аяхара Кхокха. Баьччин 
дог х1умма а к!еда хир доцийла дика хаьара Кхо- 
кхина, цуьнга мухха дехарш дича а. Дага яла, кий- 
рара 1аткъам балхо цхьа а стаг вацара цуьнан д а ­
го къобал веш. Цхьа баба Месаш яра Кхокхас 
кест-кеста шен къа-бала ялхош, иза а елла ши-кхо 
бутт хьалха.

Даккхий, горга хин т1адамаш охьаоьгура цуь- 
нан б!аьргех.

XI

Цхьацца вовшашка дуьйцуш Болат-гГалин до­
канай йисте шуьйра, к!орга 1ин долчу кхечира бе- 
реш. Лерина хьаьжнра Хвичо хЬшццалц Лечис 
Дукхазза йийцинчу г1алане. Геннара гора цунна 
лекха биъ са болу б1ов а, цунна цхьацца аг1орхула 
ломах д1алетийча санна долу, латта т1етесна лохиГ» 
ц1енош а. Цкъа а ца гинера цунна иштта б1ов. 
Юххера нза ган лууш вара Хвичо. Амма талорхой 
ну чохь мел беха лаам кхочуш бойла дацара.

Лечо,— аьлла, вистхилира Хвичо.— Цу т1е- 
боьдучу новкъа вай т1елетча муха хир дара?

Х1ан-х1а, иза дан мегар дац. П а л и н а  т1ебоь 
душ цхьа готта г!ашлойн некъ бен бац. Цу новкъа 
най дахача, бедаш санна, т1аьхьи-хьалхий х1иттнна 
бен дахалур дац. Иштта пай т1едоьлхуш хилча па­
ра porlana, массо а х1аллакдийр ду вай.

Цо х1ун хоьтту? — аьлла, хаьттира Куьйрас.
Лечис д1адийцира Хвичос в бохург. Хааделира 

Куьйрина кхин цкъа а, Хвичо къонаха, майра стаг 
хилар. Иштта доттаг1 шайна юкъа нисвалар хаза 
хеташ, Хвичога а хьаьжна, элира Куьйрас:

Тхо цкъа г1оьртира х1инца ахьа бохуш дерг 
дан. Амма тхох ца1 ве а вуьйш, кхаанна чевнаш а 
хуьлуш юхадовла дийзира тхан .Суна хетарехь вай, 
,\1инццалц оха цаьрца латтийна т1ом латто беза, 
царех гучу ваьлл-ваьлларг т1екхачалучохь вен а 
вуьйш.

Д1о дехьа дийна ялта хьенан ду?— аьлла, 
юха а хаьттира деррнге хаа лууш волчу Хвичос.

П аларчеран  ду. йовссарш , асар дан а ца 
бовлу уьш ара. Амма бакъду цу ялтех цхьа буьртиг 
а кхочуьйтур бац вай цаьрга. Бакъ дерг аьлча, 
т1аьхьалонна шортта ялта а ду церан д1адиллина. 
Аса цигахь тохара даьхначу деношкахь хааделира 
суна иза. Т1аьхьа т1екхиинарг д1а а дуьллуш, шнра- 
ниг даа а дууш леладо цара ялта.

Доттаг1ий!— аьлла, ч1огг1а мохь туьйхира
Лечис.

Массо а цуьнгахьа хьаьвсира, цецбевлира. Ле- 
чин юьхь екхаелла яра, б1аьргаш доьлура. Ч1ог1а 
г1адваханера иза шена дага деанарг хазахетта!

Аса сайна хетарг ала шуьга! Схьа юххе хи- 
лал массо а!

Бераша Лечина го бпра.
— Суна х1ун дага деаний, ван...
Аз лахдина, шен дагара д1адийцира цо накъо-

сташка. М ассара а резахуьлуш т1еийцира Лечис 
бохург.

Д1аделира пхи де.
Б1овна хьалхахь йолчу майданахь ловзар дара. 

Воккхачу чхар т1ехь хиина 1еш вара беснеш юсийна 
шедиг а лоькхуш дастамваьлла заь1ап стаг. Дукха 
оза хиларна дуткъа серий санна, дара цуьнан ше- 
дигана т1ехь ловзу н1елгаш. Массо а балхах му- 
къавитина вара иза баьччас. Дуьххьал д1а цхьа 
шен шедиг лекхар бен цо деш-дуьтуш х1ума д а ц а ­
ра. Заь1апчу стага шедиг а лоькхуш божарша т1а- 
раш а детташ хелхарш дара деш. Баьчча ша 
ula чохь ва|)а ниха а муьйлуш, цхьана, шина талор- 
хочуьнца сакъоьруш. Нуьцкъаш а кечйина Кхокха, 
пускал дина, кхечу ц1а чохь яра. Ша х1окху балех 
ерйоцийла хиича, сацам бира Кхокхас т1аьххьарчу 
мииоташкахь баьчча вен а, цул т1аьхьа ша шена а 
тоьхна яла а. Оцу г1уллакхана лачкънйна, бехчил- 
га юккъе хьарчийна, четахь д1адиллина дукха док- 
кха доцуш, ира урс дара цуьнгахь. Къннхетамах 
цхьа чо боцчу талорхошна кхин ян дуьхьало яцара 
мискачу Кхокхпн.

Ловзарх чам боцуш, х!инццалц санна самукъане 
хьийзаш вацара Мокхаз а. Хелхарш деш болчаьрца 
воцуш дикка юьстах ваьлла лохачу ц1нйнан пена 
т!етевжина лаьтташ вара иза. Цуьнан ч!ог1а йиш 
йоьхнера. Кхокха шена ерзош ловзар х1оттийнарг 
баьчча, цуьнан да вара. Иза воцуш кхин стаг хил­
ча, летта а, Кхокха шена йоккхур йолуш вара 
Мокхаз. Амма дена дан х1ума дацара. Берахь 
дуьйна схьа дуьхьал дош- далош вист хила 1амийна 
воцу Мокхаз, — х1ннца а хамталлаш ян ца ваьхьара.

Воккхачу го юккъехь хелхар деш вара жима 
стаг.-~Йо1 ховзош, кога буьхьар х1уттуш, иийсаршна 
бухь буг1уш, гола тухуш хелхар дора цо. Аьтто

пхьарс, куьг буй бина долуш, д1абахийтина бара, 
аьрро куьг вортана т1е днллина дара. Бухь буг1уш 
бен ласта ца деш, нштта куьйгаш латтош хелхар 
дора цо.

П у л гаш  вовшех кхетийта! П у л гаш  вовшех 
кхетийта!— аьлла, мохь туьйхира лакха б1овна 
т!ехь волчу г1ароло.

Хелхаволург и дешнаш хазарга ладоьг1уш 1ийча 
санна, д1а-схьа тохавелира дерриге дег1 ловзош. 
Хечин хуьнжарх кхозуш дара цхьацца г1улг. Хел- 
ха волуш г1улгаш вовшах кхетийтинарг б1аьрла 
хелхарча лорура.

Л акхара ,  б1ов т1ера схьа мохь хезча, цхьаммо 
хьала юха мохь туьйхира.

Хьо мичахь ву хаьий хьуна?
— Д ика хаьа.
— Д1а-схьа хьожуш хила.

Цунна-м са ма гатделаш. Суна цхьа чами 
ниха даийтахьа!

Ваха воллу хьо?
Х1ан-х1а. Цхьа чами маларх со вехар вац. 

Х1окху т1ехь суо 1аш сагатло сан.
Ца оьшу. Хьо-м г1аролехь вай.

Паролехь верг, доккха са а даьккхина, д!авирзира. 
Оцу сохьтехь, корах аравала  санна хьалхахьатаь!н- 
ра иза, хьаьж т1е куьг а диллина, шайн ялташ 
дийначухьа хьоьжуш. Т1аккха мохь туьйхира,

Орца дала! Орца дала!
Лоькху шеднг а, детта т1араш а, маьхьарнй а 

севцира. Моза т!ема боьдуш, цуьнан г1овг1а а хе- 
зар йолуш, массо а д!атийра. П аролехь  волчуьнан 
мохь хезна уьйт1а велира баьчча Барза.

Х1ун хилла цигахь?— аьлла, мохь туьйхира 
цо г1аролехь волчуьнга.

Черчий ю вайи ялта х1аллакдеш!
Кхин кхерам боцийла хиина, дикка са парг1ат 

делира массеран а.
— Маса ю?

Кхоъ!
Кхин х1умма а дуй цхьанхьа а хаалуш?

—Дац!
Шена гонаха гулбеллачаьргахьа вирзира баьчча.

К1ентнй! Ж е, сихалелалаш! Ялта даийта 
йиш яц вайн! Ц у т1е, ц1оканаш а хьашт хир ю 
ванна.

Мил-мила ноьду?— аьлла, хаьттира цхьаммо.
Шена луъург ваха мегар ду!

Ниха мийлина жимма бахаран кеп хилла болу 
кегий нах шайн шаьлтанашший, секха1одмашшии 
эцна т1аьхьий-хаьлхий д1ахьаьвдира ялташ дийна- 
чу ара.

Черчий яра ялташна юккъехула кхерсташ, охьа- 
детташ, хьоьшуш. Генара дуьйна маьхьарий дет- 
таш бевдда бог1урш хаабелла черчий севцнра, юха 
меллаша боларца, юххерачу хотегахьа д1аюьйлае- 
лн|>а.

Бевдда бог1учара геннара дуьйна черчашна 
т1аьхьа ч1унаш кхуьйсура. Юха ц1аьххьана уын, 
массо а, (адийча санна, севцнра. Моьттур дара цу 
мннотехь гнначунна уьш цигахь боыЧна бу. Дукха 
ч!ог1а цецбевлла шаып дан дезарг ца хууш боьхна 
лаьттара уьш.

Царна гуш йолчу черчех кхо стаг хилира. И 
кхоъ вара Гомий, Куьйрий, Хвичой. Хьуьнахахь 
черчий а яйина церан ц1оканаш шайна т1е а озий- 
на, ялташ юкъа а вахана цу кхааммо шайна т1аь- 
хьа г1алара арабехнра талорхой.

Жимма метта баьхкина цхьаболу талорхой 
юханехьа бевдира, амма ткъех г!улч яккхале уьш

а севцира, боьхна шаьш xlyn дан деза ца хууш. 
П а л а  боьду некъ лаьцна лаьтташ ткъех бере вара. 
Хоти йолчухьара гучувелира кхин а ткъех б1аьхо. 
Ялташ дийначу дехьара схьа жимачу хьуьна юккъера 
гучувелира кхин ткъех бере. Талорхой гонна юк­
къехь бисира. Уьш боьхна д1а-схьа хьуьйсура. Куьг 
лазийна доллушехьа ц1ахь ца 1евелла веана Мо­
кхаз а вара, аьрру куьйга шаьлта а лаьцна лаьтташ. 
Д1а-схьа хьаьжча цунна доллучул бег1ийла xiiiiTHpa 
говраш т1ехь болчу берешца т1ом а беш г1алехьа 
г!ортар.

Суна т1аьхьа х1итта!— аьлла, мохь а тоьхна, 
берешна чухьаьдира Мокхаз.

Бевдда богг1ушехьа талорхоша ч1унаш кхоьсси- 
на шина говрана чевнаш йира. Береша хьалхахнй- 
цнра говраш, д1аболабелира т1ом. Д укха хан яла­
ле важ а б1аьхой а кхечира царна т1е. Шайн дахар 
на Kxooiii, дера летара талорхой. Хаара царна шаьш 
лелийначуина халкъо х1умма а геч дийр доцийла. 
Цхьанне т1аьхьа кхин вужуш охьаэга буьйлабели- 
ра талорхой. Дуьхь-дуьхьал нисвелира Куьйрнй, 
Мокхаззий. Доггах ластийна шаьлта тоьхна вожий- 
ра Куьйрас Мокхаз. Иза вийча буьйхира бухаби- 
снна талорхой. Уьш бохарна сиха чекхбелира т1ом. 
Воьжна висира 31 талорхо.

Лечий, Куьйрий, Хвичо!! хьалха а волуш б1аьхой 
г1али чу хьаьлхира. Зударий, берашшнй левчкъи- 
нера. Щенош чуьра уьш арадохуш д1а-схьа хьаьвди- 
ра цхьаболу б1аьхой. йнстерачу ц1а чуьра аранк- 
кхина едда б1аьхошна дуьхьал iiorlypa жима зу­
да. Иза гина ведда вог1у Лечи танъаьлла сецнра. 
Леррина хьаьжнра цуьнга Лечи. Лечих б1аьрг 
кхетта Кхокха а сецира. Шаьш вовшах къаьстнна 
ялх шо хан яьллехь а девзира царна вовшийн.

Цхьабосса, мохь белира шингге а:

Кхокха!
Лечи!

Оцу сохьта яйн шок локхуш м\)х хадош Кхокхин 
дега т1е ч1у кхийтнра. Бос баьхьана Кхокха го­
ра юьйжира. Ч1у муьлхачу аг1орхьара схьабена д1а- 
хьаьжначу Хвичона гира б1овн лакхарчу корехь се- 
кха1ад озош воллуш к1айн маж йолу стаг. Юьйлина 
йолу шен еха топ сиха хьала а айбнна, лаг  озийра 
цо. Топ елира. Юха к1ур д1абовшшехьа гира цунна, 
воккха стаг 1ад д1а а хецна, б1овн кор долчуьра 
менах кадеттеш воллуш. Юха кхин а корехьа хили- 
ра воккха стаг, т1аккха шен дег1ан дола а ца да- 
делла корехула ара 1ункарнехьа охьавуьйжира.

Цул т1аьхьа бен ца хьаьжира Хвичо, гора ноьж- 
на йолчу йо1ехьа. йо1 йоьлуш лаьтташ яра Л е ­
чина хьалхахь. Цуьнан карахь урс дара, мукъ 
т1ехь хаалуш ч1у кхетта меттнг а йолуш.

Иштта юьйжира Болат-г1ала.



К У Р Ч У  БУХ1АН НА Х И Л Л Л Р Г

Моцах-моцах, тоххура цхьана д1аяханчу хе- 
нахь бух1а хилла шен доттаг1ашна олхазаршна 
гергахь дозаллаш ден1 дерриге а дуьне серладок- 
кхуш, къагош берг шен ши б1аьрг бу, бохуш. И 
хааделла малхана. Цо бух1ане аьлла:

Ма г1ерта сан сии хьанна дерзо.
Бух1а яша а ца яьшна цо бохучух.

Хьо бу и сан снй хьайна дерзо г1ертарг,— 
аьлла цо. Иштта церан къовсам баьлча схьагул- 
делла дерриге а олхазарш, цу шиннах бакъ  муьлха 
лоь хьовса. Цхьадолу акхарой а, олхазарий а хилла,

къаьсттина кънг а, ч1ег1аг а йолуш бух1ано боху- 
чух тешаш.

Д ика ду,— аьлла, малхо.— Со цхьаиа ханна

л1алечкъар бу, ткъа шу бух1ано дуъне серла муха 
доккху хьовсуш хила.

Д1алечкъина малх. Т1ебеана бода. Къерзош 
хилла бух1ано б1аьргаш, амма дуьне серла долуш 
ца хилла. Кегий к1егий санна къегаш хилла бух1анан 
ши б1аьрг, амма серло луш ца хилла.

Юха схьакхетта малх, серладаьлла дуьне. Хаьт- 
тина малхо:

— Х1ун олу аша?
Ерриге хьун «каш хилла олхазарийн декарех. 

Массара а хьовзийна бух1а «аьшпийн лежиг», — бо­
хуш. Ч1ог1а юьхь1аьржа х1оьттина бух1а. Кхин ала 
х1ума а ца хилла, т1ема а яьлла, д1а а яхана.леч- 
къина иза. Х1етахь дуьйна схьа дийнахь гучу ца 
йолу бухIа . Буьйса т1ееъча йолало иза, ара а йо- 
лий, ижу лохуш, шен ши б1аьрг къегош.

Ткъа олхазарша дийнахь сарралц ш акарш ет­
таш кхойкху бух1ане и хьовзо дагахь. Амма бух1а 
гучу ца йолу, цо шена т1е доккха эхь даийтина.

БО РЗ Х1УНДА УГ1У.

Едда йог!уш хилла меца борз. Uxbalixxbapa а 
хГумма а ядо аьтто ца баьлла цуьнан. Уьстаг! 
бадо дагахь жа юххе г1оьртича, маь1аргона ц1ога 
доцуш юьсура иза. Т1аьхьадевллачу ж!аьлеш а 
йорт эцийтира цуьнга.

Кхин массанхьахула леларх ижу ца карийрз 
цунна. Хьуьна юккъехула болчу новкъа елира иза. 
XIннцца новкъахула варда д1аяхана лар гира цун­
на. Яхара борз цу лорах. Гена ялале юучу х1уманан 
тамехь хьожа кхийтнра цунна. Цо болар сихди- 
ра. Карийра цунна новкъахь йоккха горга слскал, 
буьзна, горга бутт санна иолу. Д1акхалла сихъел- 
лачу цо бага г1аттошехьа, мохь хезнра цунна.

— Ваша, ларлолахь!

Мохь беттачухьа хьаьжира иза. Гира цунна 
Дедда дог1у цхьогал. Иза а дара снскалан хьожа 
кхетта дедда дог1уш.

Х1ун боху ахьа, йнш а?— аьлла, хаьттира
барзо.

Цу сискалх д1овш тоьхна хила мега. Хьуна 
бохам болийла ца лууш бохура аса-м ларлолахь. 

Ойла йира стешхачу барзо.
Ткъа аса х1ун дан деза кхунна?

— Хаац, — аьлла, жоп делира мекарчу цхьога-

ло.— Сайн воккхачу вешийна бохам ца балийта со 
х1уъу дан а кийча ду. Хьо реза елахь -аса юур ю и 
сискал, цунах д1овш тоьхна.ца тоьхна х ь аж а .Л ах ь  
а хьуна хьалхара ялар сийлахь лору аса.

— Дика ду. Д1аяа.
Цхьогало къакъ, аьлла йиира дийнна сискал, 

барзо шен мот ц1уббешшехь.
Ехха 1ийра борз цхьогална х1унхуьлу хьоьжуш. 

Амма цхьогална х1умма а ца хилира.
Х1етахь дуьйна ша мац елча муц1ар ирах а 

ерзайой стиглахь горга, сискалх тера, бутт гича 
yrly  борз.

Ма хьоьжур яцара со хьо д1овше ю, яц. 
Схьаелира хьо!— бохуш.

ЦХЬОГАЛ МУХА КХЕРИИРА.

Буьйса юккъе яхана хан яра. П о ж а  т1ехь хиина 
Iачу н1аьно д1абиллира цхьа б1аьрг, оцу сохьта 
ша-шах д1абеллабелира шолг1а б1аьрг а. Кертахь 
тебна, муц1ар ирах а ерзийна х1аваах хьожа йохуш 
цхьогал гира н1аьннйна.

Мохь хьаькхира цо:
— 1уь-1а-ре-1у! Керта веана 1у!— аьлла.
Самаевлира котамаш. Мохь хьаькхнрЬ цара мас-

сара а цхьабосса.
Къа-а-а-къ, къакъ-къакъ! Къа-а-къ, къакъ- 

къакъ! Къа ца хетарг! Къа ца хетарг! — бохуш.
Цара г1овг!а яьккхича самаевлира бедаш, цхьа­

босса маьхьарий хьаькхира цара:
Вакъ-викъ-вакъ! Вакъ-викъ-вакъ! Кех лал- 

лин ваккха! Лаллнй ваккха! — бохуш.
И дерриге а хезна кхераелла маьхьарий хьаькхи­

ра г1езаша:
Къа-къи! Къа-къи! Къа-къи! Къа-къи. Кхаьл- 

ли! Кхаьлли! Кхаьлли! Кхаьлли!

Дуьхьал маьхьарий хьаькхира москалша:
Ч1ов-ч1ов-ч1ов! Ч 1ов-ч1ов-ч1ов! Тохий е чов! 

Toxiiii е чов! — бохуш.
1аьхира божали чуьра етт:
— MIo-o-o! Мнчара беана и б1о? — аьлла.
Цунна юххехь йижина 1уьллу газа 1аьхпра:
— ple-e-e, б1е-е-е. Схьахетарехь, мостагГ б1е 

вац, шн б1е ву,— аьлла.
Ц1аьххьана ж1аьла летира:

1ов, 1ов, 1ов! Т1еч1аг1а ков! Т1еч1аг1а ков! 
Аса лоцур ду цхьогал! — бохуш.

Кхераделла д1аиккхина, дедда дахара  цхьогал, 
лаьттахула ц1ога текхош шен лар а йойуш.

З И Н ! АТ
. (Тодеш  д1аяздина халкъан  ф ольклоран  барта туьйра) ч

Б1аьсте схьаюхечира,
Дашон малх хьаьжира,
Зннгат шен бен чуьра 
Дуьнена делцра.

Цуьнан бен т1оьхула 
Бсцхелиг 1уьллура.
Цо н д1атеттнра,
— Д 1адала!— элира.

Бсцхелиг лестира,
Меттах ца делила.,
— Ма йнэ сох муьшканаш! —
Бохуш лера т1ечехаш.

Вотталахьан, аса хьо д1акхалла-м газа йоуьй- 
тур юйца! — аьлла, д1ахьаьдира Зингат.

Чехкачу боларца,
Юха дан Гаэанца,
Жима Зиигат дахара,
Доьдуш д1акхечира.

Во Газа! — аьлла, кхайкхнра Зингат.— Б1аь 
сте т!ееана, бен д1абнллнна, сайна дукха беза болх 

бан со доллура. Цхьа Бецхелиг ду сан бен т1оьхула 
дижина, д1адала аьлча а д1адолуш дац. И д1акхал- 
ла  яг1ахьара хьо.

Жоп делира Газано:
Спина буц кхоллуш, шийла шовда муьйлуш 

1ийча тоьла суна Бецхелиг кхоллучул. Йог1ур яц 
со,— аьлла.

— Вотталахьана, аса хьо д1акхалла-м Борз ио- 
уьйтур юнца! — аьлла, д1ахьаьдира Зингат.

Чехкачу боларца.
Юха дан Барзаца,
Жима Зингат дахара,
Доьдуш д1акхечира.

- Во Борз! — аьлла, кхайкхира Зингат. — Б1аь- 
сте т1ееана, бен д1абнЛлнна, сайна дукха беза болх 
бан со доллура. Цхьа Бецхелиг ду сан бен т1оьхула 
дижина, д1адала аьлча а д1адолуш дац, и д1акхалла 
Газа а ца йог1у, Газа кхалла яг1ахьара хьо.

Жоп делира Барзо:
— Стом-стомма даь1ахк йожуш, же кж ъара 

уьстаг! бадо аьтто лоьхуш 1инр ю со Газа ца к'хол- 
.луш. Ца iiorly со,— аьлла.

Вотталахьана, аса хьо-х лата-м Ч? йоуьйтур 
юйца! — аьлла, д1ахьаьднра Зннгат.

Чехкачу боларца,
Юха дан Чанаца,
Жима Зннгат дахара,
Доьдуш дЬакхечнра.

— Во Ча! — аьлла, кхайкхира Зингат. — Б1аьсте 
т1ееана, бен д1абиллина, санна дукха беза болх бан 
со доллура. Цхьа Бецхелиг ду сан бен т1оьхула Ди‘ 
жина, д1адала аьлча а д1адолуш дац. И  д 1а кх а лл а  
Газа а ца iiorly, Газа кхалла Борз а ца iiorly, Барзах  
лата яг1ахьара хьо.

Жоп делира Чано:

— Барзах лата ца йоНуш, сайн моз-ког ц 1 у б б е ш  
1ийр ю со. Ца iiorly со,— аьлла.

Вотталахьана, аса хьан моз-ког д1акхаллам 
Пакхармоза боуьйтур бу й ц а!— аьлла, д1ахьаьдира 
Зингат.

Чеккачу баларца,
Юха дан Моэавца,
Жима Зингат дахара,
Доьдуш д1акхечира.

Во Пакхармоза! — аьлла, кхайкхира Зингат.— 
Б1аьсте т1ееана, бен д1абиллнна, сайна дукха беза 
болх бан со доллура. Цхьа Бецхелнг ду сан бен т1оь- 
хула дижина, д1адала аьлча а д1адолуш дац. II д1а- 
кхалла Газа а ца йог1у, Газа кхалла Борз а ца йогК, 
Барзах лата Ча а ца йог1у, Чан моз-ког кхалла баг1а- 
хьара хьо.

Жоп делира Накхармозано:
Чан моз-ког кхоллучул, къорзачу зезагаш на 

т!ера мерза моз лехьор д у а с а .Ц а  бог1усо,— аьлла.
Вотталахьана, аса хьо д1акхалла-м Хьоза 

доуьйтур дуйца! — аьлла, д!ахьаьдира Зингат.

Чех ка чу боларца,
Юха дам Хьозанца.
Жима Зингат Дакара,
Доьдуш дГакхечира.

Во Хьоза!— аьлла, кхайкхира Зингат.— Б1аьс- 
те т1ееана, бен д1абиллина, сайна дукха беза болх 
бан со доллура. Цхьа Бецхелиг ду сан бен т1оьхула 
дижина, д1адала аьлча а д1адолуш дац. И д1акхаллз 
Газа а ца iiorly, Газа кхалла Борз а ца iiorly, Барзах 
лата Ча а ца iiorly, Чан моз-ког кхалла Н акхармоза 
а ца бог1у. Накхармоза кхалла даг1ахьара хьо.

Жоп делира хьозано:

Накхармоза кхалла дог1учул, к1ед-к!еда мае 
лохуш сайн бен бийр бу аса. Ца дог1у со,— аьлла.

— Вотталахьана, аса хьан месаш йовдо-м Мох бо- 
уьйтур буйна! — аьлла, д1ахьаьдира Зингат.

Чехкачу боларца,
Юха дэн Мохаца.
Жима Зингат Дакара.
Доьдуш л1а«хечнра.

Во Мох! — аьлла, кхайкхира Зингат. — Б1аьс- 
те т1ееана, бен д1абиллина, сайна дукха беза болх 
баи со доллура. Цхьа Бецхелиг ду сан бен т1оьхула 
дижина, д1адала аьлча а д1адолуш дац. И д1акхалла 
Газа а ца iiorly, Газа кхалла Борз а ца iiorly, Барзах 
лата Ча а ца iiorly, Чан моз-ког кхалла Накхармоза 
а ца бог1у, Н акхармоза кхалла Хьоза а ца дог1у. Хьо- 
занан месаш йовдо баг1ахьара, хьо.

Жоп делира Мохо:
Вотталахьана! Цкъа мархашца малх д1а а 

къевлина д1абог1у со! — аьлла.
Хьаькхира Мох шок тухуш, диттнйп баххьаш д1а- 

схьа ластош. Гира Хьозанна бог1у Мох, д1ахьаьдира 
иза Накхармоза кхалла. Гира Накхармозанна дог1у 
Хьоза, д1ахьаьдира иза Чан моз-ког кхалла. Гира Ча­
на бог1у Накхармоза, д1ахьаьдира нза Барзах лата. 
Гира Барзана йог1у Ча, д1ахьаьдира иза Газа кхал­
ла. I ира Газанна йог1у Борз, д1ахьаьдира иза Бецхе­
лиг кхалла.

Бецхелиг лестира',
Дуыхьало ян г1оьртира,
Газано хьап!— аьлла.
Чехка д1акхаьллира.

Бен маьрша бел ира,
Массо юха бирзнра.
Зингат ког-буьхьнра 
Бен гонаха хьаьвзнра.

К 1 Л Н Т А Л Г
Гулливерам леларш  дуьйцуш иолу Свифта язйи 

ма книжка яра дивана т1ехь 1уьллуш. Шега ешийта- 
мехьара сахиллалц а и йоьшур йолуш вара  К1ан 
талг. Амма кхана хьалххе школе ваха дезаш хи­
ларна юкъах йнтпра цо иза. Даккхий адамаш дол­
чу Гулливер кхачарх дерг доьшуш, цуьнан метта 
цига ша нисвелча санна, хеташ дог-ойла йолуш, 
цуьнца цхьаьна нохчийн туьйранашкахь буьйцуш 
болу наьрт-аьртхой дагабаьхкина волуш ваьшта- 
туьйхнра цо книжка.

К1едачу г1айбех корта хьакхалушшехьа т1етт!а 
дахара 1<1аиталган б1аьргнйн иег1арш. Цунна наб 
кхийтнра.

Къеггнна хьаьжнера дашо малх. Баы ш арчу, 
гоьллец йог1учу бацалахь вижина Кьллуш вара 
К1анталг. Ч1ог1а г1овг1анаш хезна самавелира иза. 
Цхьа доккха кхо 1аламат дара цунна т1е.\1оьттина 
лаьтташ: кед-кедийл б1аьргаш а, маьрс-маьрсийл 
цергаш а, пеннаш санна лекха дог1маш а долуш. 
«Наьрт-аьртхой бу х1орш-м!» — аьлла, сацам бира 
К1анталга. Меттах ца хьовш леррнна ладоьг1ура цо 
наьрт-аьртхоша дуьйцучуьнга.

Чхьаьвриг ю xlapa! — бохура- цхьаммо.
Мичара! П.хьид ю-кх! — бохура вукхо.
Яц. Адаман тайна ду,— бохура кхозлаг1чо.

Ч.\ьаьврнг юй, пхьид юй, бохуш волу шиъ т1аьхь- 
т1аьхьа марсавуьйлуш вовшашна чучча г1ертара. 
Хьала а йира цара шнммо чхьонкарш вовшашна 
тоьхна х1аллакван.

Кхин д1а ладоьг1уш 1е а ца велла, хьала а эк- 
кхаш, мохь туьйхира К1анталга.

Цкъа собар делаш, сонтанаш!
Наьрт-аьртхой ч1ог1а цецбевлира.

Аса элирий! — аьлла, г1адвахара. адаман тан- 
па ду, баьхна наьрт-аьртхо.

Хьан т1е куьйгаш а дехкина лакха хьала а хьаьж- 
на элира К1анталга:

Со мила ву хаа лууш хилча, соьга х1унда ца 
хоттура аша вовшех лата а ца г1ерташ.

Нийса боху, — аьлла, резахилира кхозлаг1а 
каьрт-аьртхо.— Хьо мила ву?

— Пионер ву.
— И бохург х1ун ду?

Уггар диканиг бохург ду-кх. Шуна-м мичара 
\аьара иза. Сонта адамаш ду шу-м, наьрт-аьртхои. 
Туьйранашкахь дуьйцу хезна суна шу.

- XIapa тамашнйна адам ду. Ванн туьпа д1ави 
га веза вай xlapa,— элира хьалхарчу наьрт-аьртхо 
чо. — Же, дуьло, rlop вай.

Ши наьрт-аьртхо д1аволавелира. Ц ара ши-кхо 
г1улч яьккхича уьш цхьана кхан дохалла гена 
бевлира. Иштта лекха адамаш дара уьш.

— Э, со-м кхналур вац шуна т1аьхьа! — аьлла. 
мохь туьйхира К1анталга.

Цуьнца сеццачу наьрт-аьртхочо К1анталг схьа а 
яш а  шен белш т1е тесначу экханан ц1оканна т1е 
охьахаийра. Кхузза т1е-к1ел динчу ц1енойн тхов т1ехь 
санна, лакхахь вара К1анталг.

К1езиг-дукха д1аихча д1акхечира уьш наьрт-аьрт- 
хойн туьпа. Туьпахь мел верг а вара К1анталгах та- 
маша беш. Уггар коьртачу наьрт-аьртхочо ша К1ан 
талге хьежна ваьлча элира:

- XIapa чхьаьвриг санна, жима х1ума ю. XI у - 
манна а доьналла долуш а хнр яц. Шен жималле 
хьаьжжина бен кхин доккха хьекъал а хнр дац.

Цул т1аьхьа беррнге а наьрт-аьртхои шайн-шанн 
Муллакхаш дан буьйлабелира. Дуьххьал К1антал 
гах адаман тай па ду аьлла наьрт-аьртхо, Лекханиг 
бохуш ц1е иолу, К1анталгана юххера д1а ца волура.

Меца вуй хьо? — аьлла, хаьттира цо К1анталге.
Яа.\1ума юур йолуш-м ву.

Лекхачо, схьаэцна буьйдачу жнжиган йоккха 1101 
ииллира К1анталгана хьалха.

Буьйда жижиг дац x lapa?
Д у те. Тхан ц1е яйна. Х1инца нехаи туьпера 

ца яккхахь тхан кхин и хуьлнйла а дац ,— элира Л е­
кхачо.— Кхо де хьалха цхьана туьпа т1елетира тхо 
амма тхайчех дукхаха берш байа а байина юхадов- 
ла дийзнра тхан.

Оцу сохьта дагадеара К1анталгаиа ша ешначу 
книжканашна т1ехь дуьйцуш хилларг: дукха хьал­
ха д1аяханчу ширачу хенахь, стелахаьштиг тоьхна 
хьуьнахахь ц1е ялар бахьана долуш, адаман кара 
ц!е качар а, цо нза дийнахь а, буса а ца йойтуш 
ларъяр а.

— Ткъа х1ннца буьйда жиж иг дууш ду шу?— 
аьлла, хаьттира К1анталга.

— Д у те.
К1анталгана дагадеара шен кисанара турмалан 

куьзга, турмал йоьхча воккхаха волчу вашас цунна 
делла долу. Цу куьзганца малхана дуьхьал а лоций 
ша кег1ат латадар а дагадеара цунна.

Шаьххьана наьрт-аьртхойн туьпахула чекхдели- 
ра r ly rl .  Маесо а шайн-шайн чхьонкарш схьа а 
эцна коьрта наьрт-аьртхо волчу бахара.

Уьш стенга боьлху?- аьлла, хаьттира К1ан-
талга.

Ц1е яккха лата даха деза тхан,— аьлла, 
жон делира Лекхачо.— М арша 1олда хьо, со а воь- 
ду цаьрца.

К1анталга мохь туьйхира.
— Совца! Ма rlo  цхьанхьа! Ц1е сан кисанахь 

ю! Массо а цецбевлла хьоьжура К1анталге. Коьр- 
тачо оьг1азе эпира:

Цуьнан жимачу коьрта чохь хьекъалан зирх
бац!

Ткъа К1анталга юха а мохь туьйхира:
Аса забарннна а доцуш боху шуьга. Сан 

киеанахь ю ц1е. Аса х!инцца гойтур ду шуна иза-м.
Екъа корсам сиха гул а йина, схьадаьккхина ки- 

санара куьзга малхана дуьхьал лецира К1анталга. 
Т1аккха ж им-ж имма хилош корсамна т1е хилийра 
из'а, цунна чекхъюьйлу маьлхан з1аьнарш корсам­
на т!ехь цхьана къегачу т1адаме ерззалц. Наьрт- 
аьртхой массо а д1атийна хьоьжура К1анталга 

'Дечуьнга.
Корсамна т!ехь хьалха жимма к1ур меттахъ- 

хьовш санна хийтнра, юха иза шорта белнра, т1ак- 
к \а  ц1е къегира. К1анталга куьзга кисана а днл- 
лииа корсамна т1е xlyn элира. Оцу сохьта йоккха 
хьалалетира ц1е.

Хазахеташ г1ад бахара наьрт-аьртхои, массара а 
ц1арна гонаха, вовшнйн куьнгаш а лаьцна, халхар 
долийра. Ша парна дика болх барна дог доккха 
диэш Ю анталг а вара. Массарсл хазахеташ Лекха- 
ннг вара, К1анталгера даьллачу хьуьнарх воккха- 
виэш.

Коьртачо хаьттира:
К1анталг, х1ун дика де оха хьуна ахьа тхуна 

ц1е яларна?
Шуна дика хнлчхьана суна дика хнллии а 

ду, — аьлла, жоп делира К1анталга.
Ван а ву хьо уггарё диканнг!— элира т1ак- 

кха коьртачо.
Лекхачо жижигаи пот u lepra  тесира

XIapa х1ун ду ахьа днйриг?— хаьттира К1ан-
талга.

Хьуна жнжиг датта воллу со.
Ишттах ца доттий жнжиг, — аьлла, К1анталга 

шен мокханца дуткъа серий а хедийна, парна т1е 
жижигаш доьхкира. Т1аккха уьш меллаша ц1арна

rlobxy.na хьовзийра. Ж иж иг цхьабосса даттадели- 
ра. шашлык хуьлуш. Лекхачо ша ц1ерга кхоьссина 
жижиг схьадаьккхира. Иза ах сов даьгнера, овкъа- 
рех дуьзнера.

Кхин доттур дац  аса x lapa  иштта,— элира 
цо. — Ахьа санна доттур ду.

Кхийтнра К1анталг наьрт-аьртхошна пхьеНаш ев- 
зуш ца хиларх. Д агадеара цунна Робинзон Крузос, 
ша г1айри т1ехь цхьа вехаш волуш, шена нхьег1аш 
яр. Вахара иза дика латта лаха, пхьег1аш ян мега 
дерриг. Иза дукха леха ца дийзира. К1анталга 
дехарца Коьртачо омра а дина охьахннра ши наьрт- 
аьртхо поппар хье. Латта т1ада а дина куьйгашца 
хьнйра поппар цхьа а Норзолиг ца юьтуш.

Цул т1аьхьа куьйгаш юккъехь керчош горга деха 
бахтар дира цунах, т1аккха иза хедош горгий хIа- 
зарш дира, юха уьш вовшашна т1етт1а дохкуш кха- 
банан сурт дира. К1ела горга ч1епалг латийра. Т1а- 
да а дина чухулий т1оьхулий куьйгаш хьоькхуш шар­
нира иза К!анталга.

— Х1инца йоккха лдтаел ц1е,— аьлла, ц1ерга йилли- 
ра цо иза.

Ц1е цхьана метта йоккха ца латош т1аьхь-т1аьхьа 
йоккха йира К1анталга кхаба ца эккхийта. Днккэ 
еттина яьлча схьаяьккхира u leprapa. Кхаба шелъел- 
лачул т1аьхьа буткъа сараг туьйхира К1анталга uv- 
нах. Кхаба йийкира:

— Кийча ю со! — аьлча санна.
К1анталга хи а доьттнна, чу жижиг а диллина 

nlepra йнллира кхаба. Цхьа ах сахьт далале хи 
кхехка доладелира, булкъ-булкъ, бохуш. Цул т1аь 
хьа йоккха хан ялале схьадаьккхира К1анталга 
кхихкина жижиг. Массарна а бохург санна, дийкъи- 
ра цо иза кегийра кескаш луш, чоме хьовсуьйтуш. 
Ч(ог1а реза хилира наьрт-аьртхой кхехкж*!начу жи- 
жигана.

Коьртаниг лерина кхабане хьаьжира.
— XIapa кхаба жима ю наьрт-аьртхошна, — 

элира цо педар сапна йолчу кхабнйна. — ИоккханНгг
ян еза.

Цо омра дарца шина-кхаа наьрт-аьртхочо, К1ан- 
талга куьйгалла а деш, йоккхачу стоьллал, кхаба 
йира. Ч1ог1а баккхнй бнэш. баркалла бохура наьрт- 
аьртхоша К1анталгана. Х1етахь чам хаарх кхин ца 
доура цара буьйда жижиг.

Буса, са хила герга яхханчу хенахь хьалаНевт- 
тира наьрт-аьртхои. К1анталг а вел ира сама.

Аша х1ун до? аьлла, хаьттира цо Лекха- 
чуьнга.

Талла доьлху. Са даьржачу хенахь хи йисте дог1у 
стерчий, цигахь уьш лар а дина т1еталла атта ду
тхуна.

— Со а вог1у! — аьлла, хьалаиккхира К1анталг.
Лекхачо иза шен белш т1е хаийра. Днкка некъ

бинчул т1аьхьа наьрт-аьртхой боьхна севцира: уьш 
тилабеллера.

Коьртачо элира:
— Сахиллалц х1оккхузахь 1ийр ду вай. Т1аккха 

малхаца къастор ю малхбузехьа arlo.
Стерчий вайга хьоьжуш 1нйр дац. Некъ лаха 

беза вай! — бохуш, хьийзара массо а.
Цкъа собар дел! — аьлла, мохь туьйхира 

К1анталга. Тхуна школехь 1амийна буса а т1ехь 
аНонаш къасто. Суна х1инцца хуур ду малхбузехьа 
муьлхачу ar lop  ю.

Массо а ца тешаш д1атийра. Стигал хьалахьаьжи- 
ра К1анталг. Гира цунна къегина кхетта седарчий, 
парна юккъехь къаьсташ гуш «Bopxl вешин вор.\1 се­
да а», чоьлпанан сурт х1оттийна къегаш. Цу седар- 
чийн чоьлпан суртан йистерачу шина седана т1ера 
хьала шен дагахь ннйса сиз хьаькхира К1анталга. и

сиз нисса къилбаседан т1оьхула делира. Хаьара К1ан- 
талгана, шена школехь ма хьеххара, къилбаседано 
стнглахь шен меттиг цкъа а ца хуьйций. И седа данм- 
мана а кънлбаседехьа бу.

Х1окху arlop ю махбузехьа,— аьлла, аьрру 
arlop куьг хьажийра К1анталга тешам боллуш.

Д1абахара наьрт-аьртхой К1анталга гайтинчу 
аг1орхьа. Нийсачу новкъа бахара.

Д укха стерчий дайира наьрт-аьртхоша чхьонкарш 
етташ, еха Иоьмакъаш етташ. Малх дикка лакха- 
баьллера. Малхбузехьа arlop, лам санна, хьала- 
Наьттира йоккха морха. Юха нза нуьйжанан суьр- 
тахь лакхахь ярж а йоласлира. Ч1ег1ардигаш- лахаху- 
ла лелара. Церан тидам бинчу К1анталгана хннра 
кестта дог1а-дог!ург хилар.

Х1е-х1е-х1ей! — аьлла, мохь туьйхира К1ан- 
талга. — Сиха лелалаш, дог1а дог1ур ду шуна 
кестта!

Коьртачо омра дира, х1инцалц схьа а К1анталга 
аьлларг нийса хиларна, цо бохучух тешна, сиха 
ц1ехьа даха деза, аьлла.

Наьрт-аьртхой шайн туьпа юхакхачаррий, дог!а 
кховсаррий ца1 хилира. Д елкъал  т1аьххьалц д е а р а  
дог1а.

Дог1а сецначул т1аьхьа Лекханиг цхьа г1ул- 
лакх-м хилла дехьа кондарш йолчухьа вахара. 
Дукха хан ялале дуьне 1адо санна ч1ог1а мохь 
хьаькхира цо. Д1ахьаьлхира цига наьрт-аьртхой, 
К1анталг а ца висира царел т1аьхьа. Гира цунна 
цхьана кога т1ехь кхийсалуш кхеравелла бос а 
бахана хьийза Лекханиг. Наьрт-аьртхоша кхин 
цуьнга х1умма а ца хоьттуш чхьонкаршца яраш 
кего йолийра, юха цхьаммо доггаха мохь туьйхира 
чхьонкар лакха хьала а ойбуш.

— 1ойт! — аьлла.

Еза чхьонкар яраш юккъе кхнйтира. И волчу д1а- 
хьаьлхина вукху наьрт-аьртхоша а етта йолийра 
чхьонкарш. Т1евахаичу К1анталгана гира бнйна саьр 
мик. Кхнйтира К1анталг Лекханиг саьрмико лаьцна 
хиларх. Хьаьдда вахана, пхьарс а лаьцна д1атакхийра 
Юанталга Лекханиг туьпехьа. Цунна оцу сохьта да- 
гадеанера ша книжки т1ехь дешар, лаьхьано лаьцча, 
цо церг йоьллина меттиг яго еза, делахь тоьпан молха 
диллина я сирникашца, бохуш. К1анталгехь уьш яца- 
ра, амма юххехь йогуш йоккха ц1е яра. Сиха ц1ера 
юххе а валийна, схьаэцна хаьштиг 1оьттира К1анталга 
Лекхачун чов т1е. Оцу сохьта дагийначу жижиган 
хьожа елира.

К1анталг, со лнйр-м вац?— аьлла, хаьттира 
Лекхачо.

Х1ан-х1а, хЬшца лийр вац. Чов ца ягийне- 
хьара лийр вара, Д1овш ц1ийца дег1ехула д1а-схьа
а даьржина.

Наьрт-аьртхои тешна бара Лекханиглийриг хи­
ларх, амма нза дукха хан ялале когаш т1ехь 
нарг1ат лела волавелира. К1анталган лоьралла 
бахьана долуш цунна х1умма а ца хилира.

Щаьххьана дагадеара К1анталгана шен дай, 
нанин. Шена сагатдеш хир ду-кх и шиъ, бохуш 
ойла йира цо. И а к к х а  наьрт-аьртхошка мохь туьй­
хира:

Ва сан доттагЬш! 1одика хуьлда шун! Со ц1а 
воьду. Амма кестта юха а вог1ур ву! Са ма гатде- 
лаш!

Волалахь юха! Д иц  ма делахь тхо! — аьлла, 
белшах п1елг 1оьттира Лекхачу наьрт-аьртхочо.

Эццахь самавелира К1анталг. Цуьнан белшах 
куьг детташ яра нана.

— Самавала, диканнг. школе т!аьхьавуьсур 
ву хьо!— бохуш.

ТАЙНИГ

Белхан де чекхделира. Массо а шайн-шайн ц1а 
бахара. Цхьа тайнигаш йисира кхечу ловзочу xly- 
манашца туьканахь. Жимма 1аржъелча доккха са 
доккху хезира туькана чохь.

— Мел дика ду-кх де чекхдаьлла.
Мила ву и туькана чохь луьйш верг, наь1аршна 

дог1анаш а тоьхна массо а д1абаханчул т1аьхьа? 
Иза тайниг— жима к1ант ву. Кхин цхьаммо а ц1е 
тиллина на хиларна, Тайниг, аьлла, ц1е йоккхур ю 
вай цуьнан.

Доккха са а даьккхина, де чекхдаьлла шена ха- 
захетар хаийтинчул т1аьхьа, Тайниг кхоссавелла 
гТопастана т1е велира. Цунна т1аьххье месала ц!о- 
га а дусийна, тарсал а елира г1онастана т1е.

Тайниг, даккхий синош ма доху ахьа?— 
аьлла, йистхилира тарсал.

Дера, бакъ дерг аьлча, к1орда ма дина суна 
х lop дийнахь, са доцуш волуш санна, верзина ц1е- 
на хьалхалатта чуоьхучу берашна. Со-м э(хь даза 
Baii. Хьан санна кетар яц суиа тГехь. Со виначунна 
днцделла суна кетар ян.

Дийнахь хьайга хьоьжуш, бераша куьйгаш 
1уьттуш хилча «ма-ма», олий мохь х1унда хьокху 
ахьа?

Ой, царна-м ца хаийца со лаза  во я ца лаза 
во, аьлла, жоп делира Тайниго, шуьйрачу rlona- 
стана т1оьхула д1а-схьа а волалуш. — Тамашийна 
кхоьллина ду xlapa дуьне. Массо а т1е бедар юьйхи- 
на лела, ткъа со буса.бен, со верзина хилар бодаша 
лачкъийча бен меттахъхьан йнш йоцуш 1а. Сихха 
цхьаммо со эцахьара бедар йоцуш вуьсур вацара со а.

Со-м хьо цхьаммо а ма эцахьара, аьлла хе- 
таш яра.

— И бохург xlyn ду?

— Хьо цхьаммо эцна д1авигача, са-м вац кхин 
Цхьа а доттаг1.

Хьан метта хилча со-м тоххар хьуьнахахь 
вехаш хир вара. Шуна, тарсалшна, хьуьнан яхар- 
хошна-м х1уи хала дара. Дерриге а оьшуш дерг 
1аламо луш ду шуна.

Тайннг, и хабарш  кхин ма дийца вайшиммо? 
Дика дуй? Хьун дагаеача сан дог лозу.

Ма дийца. Лечкъирдигех ловза вайшнъ?
Л овза ,— аьлла реза хилнра тареал. Д агар  

ден а яй со!
Д агар  де.

Цкъа шен некха т1е, т1аккха Тайниган некха 
l i e  ког а тухуш рог1ехь, тарсало дагардира:

Х1стал-метал
Дог1ура,
Новкъа дадда  
Дог1ура.
Хьуна иза 
Довзале,
Супа иза 
Девзнра!

Со д!аелн! Хьаббе б1аьргаш!
П онастана  т1е аркъал охьавижира Тайннг. 

Б1аьргаш ша-шах д1ахьаббелира. Тарсал ц1ога а 
дусийна кхоссаелла кхечу ловзочу х!уманашна 
кжкъе а иккхина д1алечкънра. Дег1-м д1алачкънй- 
ра цо, амма деха месала ц1ога гуш дара.

Вижина 1уьллучу Тайнига пхеанна т1екхаччалц 
дагар дира:

Ца1, шиъ, кхоъ, диъ, ихиъ!— аьлла. Кхин 
д1а ца хаарна дагардеш дацара церан.

Волавелира Тайниг г1опастана т1оьхула, д1а- 
схьа хьаьжира, г1опастана т1ера охьа а иккхина 
волавелира, массанхьахула хьоьжуш. Даьсса 1ох-

куш долчу г1утакхаш чу а хьаьжира. Кегийчу ве- 
дарш чу а хьаьжира. Тайиигийи шифоньер чу а 
хьаьжира, амма карош яцара тарсал. Ц1аьххьана 
ловзочу х1умаиашиа юккъе хьаьжча, пешан той 
санна, дуса а делла ирах дахана тарсалан  ц1ога 
гира Тайнигана.

Карий, карий!— аьлла, мохь туьйхира Тай- 
ниго.— Ц1ога д1алачкъо ца кхиина! Щогано гучу- 
яьккхи! Щ огано гучуяьккхи!

Х1инца Тайннг д1алечкъира. Пхеанна т1екхач- 
чалц дагар а дина, т1аккха, б1аьргаш д1а а бил- 
лина, лаха йолаелира тарсал. Ехха лийхира цо. 
Эххар а тайнигийн диванна т1ехьа лечкъина ка- 
рийра цунна иза.

Иштта уьш ловзуш садаьржира. Шайн метта 
д1ах1оьттира и шиъ, кестта туька д1аелла нах бо- 
rlyp буйла хууш.

Тайннг,— аьлла, йистхилира тарсал, са ма 
гатде ахьа. Х1инца вайшиъ бен ца йисина кху чохь. 
Гахана, кхана цхьаммо xi>o а, со а оьцур ю. Со-м сай­
на хьун хаалушшехьа йодур ю. Кхин гур ду i'i те вай- 
на вовшнйн?

Ца ган там бу. Хьо хьуьнахахь яха дагахь 
хилча гойла муха хир ду? Со-м адамаш на юккъехь 
ваха дезаш ма ву.

Аьтто хуьлда хьан.
Хьан а хуьлда. Виц-млур вац хьуна со? Ха­

за буьйсанаш ехи вайшиммо цхьаьна.
Д ера виц лур вац. Бакъ  ма д у ,хаза  буьйса­

наш ехи вайшиммо цхьаьна.
Туькана арахьа говг1анаш евлира. Тайниггий, 

тарсаллий д1атийра.
Д1айиллира туьканан наь1арш. Чудаьхкира ада- 

маш. Цаьрца цхьаьна чуеара ианий, йоПий. «Эца- 
хьа со!»— аьлла, мохь тоха дог хнлира Тайниган 

iiole, амма ша верзина хилар дага а деана эхь 
хетта, меттах а ца хьайра.

М ама, д1о Тайниг-к1ант эцахьа суна, 
аьлла, дийхира но1а, Тайнигана т1е п1елг а хьажош. 
Хазахийтира Тайнигана йо1а шена т1е п1елг хьа 
жийча ахьа боху а, ца боху а. Х1инцца я цкъа а, бо­
хуш ойла яра цуьнан. Х1инцца на эцахь цкъа а оьцур 
вац.

Хьажийтал оцу к1анте,— аьлла, дийхира
нанас.

Мах беш волчо д1акховднйра Тайниг. Леррина 
хьийжира нана цуьнга. Т1аккха iiole велира. Йоь1ан 
каракхоччушехьа Тайниго мохь хьаькхира «м ам а!»  
аьлла, оцу сохьта б!аьргаш а хьаббеш, ч1ог1а эхь
хетта.

Мама, мама! Со кхуьнан мама хнр ю. 
Хезарий хьуна x I o k x o  еоы а кхойкхуш «ма ма!» 
аьлла.

Нана елаелнра.
Д ика ду, жиманиг.

Мах хилла балар хиина Тайнига, леррина шега 
хьоьжучу тарсале къайлаха б1аьрг та!нйра, цуь­
нан 1одика еш.

Ц1а кхечира йо1 Тайниг а вахьаш. Оцу сохьта 
д!ахаийтира цо нене:

Мама, суна цуьргаш дала деза ахьа Сан 
к1ентан бедар яц. Аса цунна хечий, коччий тоьгур 
ю!— аьлла.

Нанас деллачу цуьргех бедарш тийгира fiola 
Тайнигана. Хьалха коччий, т1аккха хечий т1еюьй- 
хира цо цунна. П а д в ах а р а  Тайниг. П а д  муха на 
воьду, х1инццалц сатийсина коччий хечий т1еюьй- 
хина хилча. Ткъа коч а муха ю! Ц1арула ц1е! Хеча 
а ц1арула ц1е! Иштта хаза бедар йолуш стаг цкъа 
а ца гинера Тийнигана, мел дукха адам туьканахь 
гннехь а.



Баркалла! Баркалла хьуна, мама! — элира 
Тайнига йо1е.

Тайниг вистхилча йо1 х1умма а кхера ца елира, 
мелххо а хазахетта т1араш туьйхира цо, когаш т1схь 
ирах а кхийсалуш:

Бакъ  волу! Б акъ  волу к1ант ву! Сан бакъ 
волу, днйна к1ант ву! — бохуш. Юха ц!аьххьана са­
на а соцуш хаьттира цо!

Хьо хЬшццалц вист х1унда ца хуьлура?
Верзнна вара со. Эхь хетара суна,— аьлла, 

жоп делира Тайнига.
Цундела Iара хьо хьайна мотт хаьийла на 

хоуьйтуш?
I а р а .
Кхин хнр вац хьо верзина. Аса дуккха я 

тайп-тайпана бсдарш тоьгур ю хьуна. Дика дуй?
Ду. Аса а дийр ду ахьа аьл-аьлларг.

Иштта барт бира цара.
Амма уггар хьалхарчу буса ца лардаделпра 

Гайниге шен дош. Суьйранна д1аюьжуш, йо1а 1о- 
днка йира Тайниган. Юха элира цо:

Харцахьара а ца лелаш д!авижалахь!
Дика ду.
Цхьанххьа а ма Нолахь.

— Пур вац.
Уьйт1а а ма валалахь, ж1аьлеща лоцур ву

хьо.
Вер вац.

Ио1 д1айижнра. «Ж1аьлеш-м сан доттаг1ий д\'. 
Соьца цхьаьна духкуш дара уьш-м. Суна туьканахь 
церан мотт 1еманийла ца хууш, бохуш хир д\ iiola, 
ж!аьлех ларло 6oxyiu», ойла йора Тайниго. Т1ак- 
к.\а жимма хан яьлча сацам бира цо. iiola шена бе- 
дарш а тегна дика болх барна, йо!ана цхьа дика дан. 
Шен ловзочу х!уманашна гонаха iiola т а й п -т а й п а н а  

зезагаш х1иттадарх Тайниго сацам бира йо!ана зеза- 
гаш дукха деза, аьлла.

Массо а д1атпйначу хенахь йо!ана арара зезагаш 
лахьо ваха уъйт!а велира Тайниг. Оцу сохьта доккха 
месала ж1аьла чухьаьднра цунна.

Палх! Палх! — бохуш лета а леташ.
— ПаЛх! — элира Тайниго ж1аьлнна дуьхьал.—- 

Духадала! Со кхузахь вехаш вуйла ца хаьа хьуна?
Ж1аьла ц!ога а ластийна, хьаста а делла parly  

к1ел д1адахара
Кох велира Тайниг. Чехкачу боларца, иллн а бо­

хуш, юьртах аравелира нза.
Буьйса 1аьржа яра. Дикка Тайниг д1авахча гу- 

чубелира можа бутт. Боьлуш хьоьжура иза Тайни- 
ге, цунах ца бешаш санна.

Х1ей Тайниг! Хьо стенга воьду буьйса а йо- 
лийтина? Акхароша д1акхоллур ву хьо! Щ ехьа вер- 
за! — бохуш мохь беттара но. Тайнигана ца хезира; 
бутт дукха генахь бара.

Щаьххьана кед-кедийл, къиэгаш б1аьргаш а бо- 
луш новкъахь цхьа ж1аьлех тера х1ума дуьхьал ели- 
ра Тайнигана. Тайниго мохь туьйхира:

П алх! П алх! Ж1аьла, д1адала новкъара!
аьлла.

Амма Тайнйгана ж1аьла тарделларг борз яра. 
Иза новкъара д!а-м муххале а це елира, ткъа мел.ххо 
а, Тайниган Жима хнларе ца хьожуш, т1екхетта бага 
а воьллина вадийна хьуьн юккъе вехьира. Мохь хьоь- 
кхура Тайниго «ма ма!» бохуш, амма орцах вала 
стагга а вацара. Дитташний, коьллашний юккъехула 
вадийна вехьИа, цхьа нрзо долчу, кхаьчча лаьтта 
охьакхоьсснра барзо Тайниг. Оцу сохьта цхьацца 
аг1орхула т1ехьаьдда берзаи шн к1еза ТайннТах хьо- 
жа яха \1оьттира Нана-борз юха а едда' д1аяхара 
ижу лаха.

Чохь са доцуш санна, 1уьллура Тайннг. Ткъа бер- 
зан к1езий. цкъа хьалха хьожа а яьхна, т1аккха ловза 
дагадеана, цхьабосса к1егарнехьа а лилхина юха 
Тайнигана чухьаьдира. Цхьана т1ахъаьлла долчу 
к1езано хьалха катуьйхира Тайнигах, т1аккха, ша 
цергашца схьалаьцна коч д!а а ца хоьцуш, доггах 
д!а-схьа ластийра цо иза. Д укха ч!ог1а д1а-схьа ла- 
сторна Тайннг багахь сацо ницкъ ца кхечира к1сзан. 
Тайниг, цуьнан багара хеца а велла, куьлла санна, 
х1аваэхула вахана цхьана коьллаш юккъс вуьйжира. 
К1езий Иаддахана ц1ийза а ц1ийзаш куллана гонаха 
хьаьвзира Тайниг лоьхуш. Тайниг. к1сзий жимма 
пацкъар довлу а лардина, куллана юххехь долчу 
днттана т1е хьаьднра. Цунах б1аьрг кхетта к1езий 
чухахкаделира иза схьалаца. Амма Тайниг ишттачу 
меттехь ч1ог!а т1ахъаьлла вара. Ы аьрган  нег1ар ту- 
хучу сохьта иза днтта т1е велира. К1езнй шайга иза 
схьа ца лацаваларна карзахдевлла ц1ийзаш диттана 
гонаха хьийзара, хьала а кхнйсалуш.

Хьун луьста яьлла яра, дитташ вовшашна юх-юх- 
хехь дара, гаьннаш вовшех а хьекхалуш. Тайниг, 
гаьн т1ера гаьн т1е эккхаш, кхин лаьтта охьа а на 
вуссуш генна д1авахара.

Цунна, х!ннца-м велира ша цу балех. аьлла, хет- 
тачу хенахь, дитт т1ехь хннна 1ачу цхьана чанан к1ор- 
нина т1е!оттавелнра иза. Чанан к1орнино, катоьхиа 
схьа а лаьцна. хьалаайира иза, леррина, цуьнга бет- 
1 асехь хьажа дагадеана. Лазнйначу Тайннго мохь 
хьаькхира «ма-ма!» — аьлла. Цо мохь хьаькхча оь- 
I1азъяханчу чанан к1орнино доггах куьг ластийра, 
1айнигана т1ара тоха дагахь. Ткъа куьг вон лаза а 
деш. диттах кхинтира, чанан к1орни гал а яьлла дит- 
та rlepa 1ункарнехьа чу юьйжира. Лазош , даи' 
аьлла, лаьттах кхийтира иза, ткъа Тайниг г!айби гк‘ 
вужуш санна, чанан к(орнина т1е вуьнжира. Т1аккха

чанан к1орнп меттаяле, аьлла, д1аикк.\ина ведира
иза.

Мох санна, чехка ведда воьддушехь дагадаьхки- 
ра цунна iiola шега аьлла дешнаш: цхьанхьа а ма 
г!олахь! «Ла х1унда ца дуьйНира аса сайна диканна 
аьллачу дешнашка! Айса делла дош дохадарна, хн- 
ладеззарг хилн суна! Кху хьуьна юккъера дийна 
аравалахь кхин цкъанцкъа а дохор дац  аса сайн 
дош!» — бохуш, ойланаш еш вог1ура Тайниг. Ц1аьх- 
хьана, дуьне 1адо санна, ч1ог1а мохь белира, Тайни- 
ган юьхьа дуьхьал йовха 1е кхнйтира. Тайниг охьа- 
вуьйжнра. Цунна т1е х1оьттнна лаьтташ луьста яьл 
ла кхес а йолуш, доккха буьрса лом дара.

Ша дийна вац моттуьйтуш Къллура Тайниг. Лоь- 
мо ког а тесна хьалакхоьссира иза. Диттан гаьннаш- 
на юккъехула хьалавахара Тайниг, юха ша охьава 
воьлча куьйгаш д1а а кховдийна цхьана генах тасаве- 
лира иза. Днтта к1елара лом, жимма д1а-схьа хьоь- 
жуш а лаьттнна, д1адахара. Т1аккха нарг!ат ваьлла- 
чу Тайниго к1оргга садаьккхира. Амма ца хиллера 
иза х1умма а бохамах к1елхьара ваьлла. Мнчара 
iiorly ца хууш т1ехьаша катоьхна бух1ано м!арашца 
къевллина д1алецира цуьнан коч, т1аккха т1емаш а 
тоьхна х1аваэхула д1аяхара иза. м1арех кхозуш Тай- 
ннг а волуш. J la r  хьалхахьа д1а а дахдина, м1арех 
Тайниг кхозу когаш т1ехьахьа д1а а бахийтнна, 
шуьйра т1емаш лестош йог1учу бух1ана ца хаалуш, 
Тайниго шена т1ера коч д1аяьккхира, амма x lerre  а 
цо коч карара д !а  ца хьоьцуш, д1ахьош вара иза бу- 
xlano. Цхьана лекхачу диттийн гаьннашиа юккъеху­
ла бухIа чекхйолуш, коч д1а а хоьцуш цхьана гах 
катуьйхира Тайниго. Бух1а коч а эцна д1аяхара. 
Кхоьруш, вегош цу днтта т1ехь буьйса яккха саций- 
ра Тайниго, лахашхула кхерсташ дукха акхарой 
хиларна.



Цхьа хан яьллачу хенахь дайн татанаш хезира 
Тайннгана ша т1ехь волчу дитт т1ера схьа. Сема ла- 
доьг1уш д1а-схьа хьаьжира иза. Гира цунна цхьана 
гаьн т1ехьара шега хьоьжуш, ша тергалвеш цхьа жи­
ма экха. И шех кхоьрийла а хиина майраваьллачу 
Тайнига мохь туьйхира.

—т Х1ей! — аьлла.
Амма жима экха меттах а ца хьайра.

Х1ей, экха гучудалахьа! — аьлла, шолг1а а 
мохь туьйхира Тайииго, юха оцу сохьта ког а шер- 
шина галваьлла охьавожжаза висира иза мохь а хьо- 
кхуш: Вай, ма-ма!

Цо и мохь ма хьаьккхинехь гаьн т1ехьара гучуде- 
лира жима экха.

Тайниг! — аьлла, кхайкхира цо.
— Тарсал! — аьлла, туьканахь хилла шен доттаг! 

евзина, хазахетта хьаьвзира Тайниг. — Хьо муха 
кхаьчна кхуза?

— Деха дийца дезаш ду соьца хилларг,— элира 
Гайниго доккха са а доккхуш.

Х1оккхузахь 1ер кхераме ду. Буьйсанна шай- 
иа ижу лаха арайовлнй лелаш хуьлу бух1анаш. Вало. 
сан ц1а чу rlyp ду вайшиъ.

Со х!иицца вели цхьана бух!анан карара.
— Гой хьуна! Вало чехка.
Диттан хари чу делира и шиъ. Чохь готта-м дара, 

амма доттаг1ашна хара готта хилар х1умма а хаалуш 
дацара.

— Меца вуй хьо Тайниг? — аьлла, шен метта 
к!слхьара схьадехира тарсало хьуьнан 6Iapaiu. 
Х1ан, даахьа б1араш.

Б1араш а кегдеш, рогг1ехь шайца! хилларг дийци- 
ра цара шиммо вовшашна. Тайнига, вайна ма хаъа- 
ра шеца хилларг дийцинчул г1аьхьа ,1 шеца хилларг 
дийцира тарсало:

Хьо эцна iiola д!авигннчул т1аь.\ьа туькана 
веара цхьа стаг. Вехха д1а-схьа хьоьжуш а лаьттнна 
хаьттира цо: «Тарсалан х1ун мах бу?» — аьлла. Шен 
хаттарна жоп делча, цо со эца а эцна таПннна шен 
кнсана йоьллнра. Ахьа боху а, ца боху а. цхьа са 
дукъдели сан цу кнсанахь! Са а ца тохаделла цхьа- 
шн сахьт хан яьлча кисанара хьалаелира со. Ткъа 
суна гушдерг х1ун ду алахь? Л нлула снйна стнгал! 
Со эцна яхьаш вог!ург «хур-т1ур», бохуш наб еш 
1уьллу снйначу бай т1ехь, юххехь бацалахь 1уьллуш 
даьсса шиша а долуш. Хаза хийти суна дукхе дукха 
ч Iorla! Аса дукха сатийсинчу кхаьчнера со. Кхин 
ойланаш ца еш кху хьуьнах юьйлира со!

— Кхочуш хилн-кх хьан дагара!
Хили те. Ткъа хьо зезагаш лахьо араваьлла? 

Ма ву-кх хьо ва-м ткъа! Буса хьан лехьадо зезагаш? 
Х1ан. хьо вуьзний?

— Вуьзна.
Х1ета д1адуьжур ду вайшнъ. Кхана вайна са 

хуьллуш аса самавоккхур ву хьо. Т1аккха зезагаш а 
лахьийна новкъа а воккхур ву. Суна х1иицале массо 
а маь1иг евзу кху хьун юккъехь. Х1ан, д1авижа.

Аса цхьа хаттар де хьоьга?
- Де.

Кху хьуьнах ч1ог!а кхераме ду, дукха акхарай 
ду  хьуьнаххула кхерсташ. Хьо соьца д1аеача 
муха хир дара? Цхьаьний дехар дара вайшнъ. Массо 
а адамаш дац  хьуна цхьатера. хьо туьканара эцнарг 
санна яц со эцнарг а. Х1а?

- Со-м дуьхьал яц. Хьоьца цхьаьна хиларх-м 
аса доккха дозалла до. Тохура, туьканахь санна, 
лечкъардигех а ловзур ду вайшнъ.

Х1ета, 1уьйранна сахуьллуш новкъа дер ду 
вайшнъ.

Сахиллац паб пира Тайнигой, Тарсалой. къйран- 
на хьалххе самаелира Тарсал, цо самаваьккхира наб 
дукха езаш волу Тайннг.

Дахара и шиъ цхьаьний. Дукха хаза, аьхна хьожа 
iiorly зезагаш а делира цара новкъахь.

йо1 самаялале ц1а кхечира и шиъ. Flola шен лов- 
зочу х1уманех ловзучу меттехь. хьажош зезагаш 
д1а а х1иттийна, д1адижира Тайниггий, Тарсаллий, 
кхин цкъа а буса цхьанхьа а ког ца баккха ч1аг1о а 
йина. Цул т1аьхьа ша муьлхха дош делча и доча а 
а ца дора Тайн и го.



ЧУЛАЦАМ

Болат-г1ала пожар
Курчу бух1анна хилларг
Борз х1уида yrly .
Цхьогал муха кхерийра
Зингат
К1анталг
Тайннг

